
FORMÁLI  

 

Öll höfum við  heyrt talaĨ um svokºlluĨu ,,s²ldar§rinò § Ċslandi. S²ldin 

kom víða við og skilur eftir sig góðar minningar og sögur, meðal 

annars  á Raufarhöfn. Árið 1961 var Raufarhöfn stærsta 

síldarútflutningshöfn á Íslandi og þegar að best  lét  þá voru 

söltunarstöðvar á  Raufarhöfn ellefu talsins. Á meðan hin svokölluðu 

,,s²ldar§rò st·Ĩu yfir § Raufarhºfn voru fastir ²b¼ar ² kringum 500. ć 

sumrin gat talan farið upp í 2000 með síldarstúlkum og sjómönnum og 

því hafði þetta ævintýri góðar afl eiðingar fyrir Raufarhöfn.  

Í da g búa margir á Raufarhöfn sem upp lifðu þennan tíma og 

störfuðu meðal annars  við síldarvinnslu. Með tímanum verður sífellt 

erfiðara að afla upplýsinga um þennan áhugaverða hluta úr 

atvinnusögu héraðsins og þjóðarinar.  Með þessu verkefni eru 

skrásettar heimi ldir sem er hætta á að annars glatist.  Þegar fram í 

sækir má  sjá fyrir sér upplýsingar á vef, skilti eða fleira í þeim dúr sem 

afrakstur þessarar vinnu og helst eitthvað stærra í sniðum.  

Því ágæta fólki sem veittu viðtölin eru færðar  kærar þakkir fyrir. Þ að 

er von aðstandenda þessa verkefnis að þær upplýsingar sem safnað 

hefur verið muni nýtast til frekari rannsókna og skráningar.  

UM VERKEFNIÐ 

 

Verkefnið Síldarárin á Raufarhöfn er unnið af Tinnu Stefánsdóttur  

sumarið 2009 í samstarfi við Þekkingarsetur Þingeyinga.  Um er að 

ræða framkvæmd viðtala við fimm einstaklinga  frá Raufarhöfn, 

tvær konur og þrjá karla, um síldarárin á Raufarhöfn.  

Síldarárunum á Íslandi hafa verið gerð nokkur skil annars staðar á 

landin u, ekki síst þá á Siglufirði í tengslum við uppbyggingu og rekstur 

Síldarminjasafnsins.  Hvati að þessu verkefni er hins vegar sá að litlar 

sem engar heimildir eru til um síldarárin á Raufarhöfn og þau miklu 

áhrif þessara sérstöku tíma á efnahag og menning u héraðs ins og 

þjóðar innar .   

Verkefninu er ætlað öðru fremur að draga fram og skrásetja 

þekkingu um síldarárin á Raufarhöfn með það að markmiði að hægt 

verði að vinna úr þeim gögnum síðar. Þannig verði hægt að leggja 

þessi gögn til grundvallar rannsóknum í framtíðinni . 

Viðtölin tóku flest um eina klukkustund en sum fóru upp í tvær 

klukkustundir. Öllum viðmælendum var ger ð grein fyrir því að viðtölin 

yrðu tekin upp.  

Þekkingarsetur Þingeyinga styrkti þetta verkefni og hafði umsjón með 

framkvæmd þess.   

Þessi skýrsla samanstendur eingöngu af fyrrnefndum viðtölum  og eru 

þau birt í heild eins og þau voru skráð hvert og eitt.  

  



 

3 | B l s  

 

1. VIÐTAL:  GUNNUR I. SIGÞÓRSDÓTTIR 

 

Fyrsta viðtalið var tekið 12.júlí 2009 klukkan  17:00 við 

Gunni I. Sigþórsdóttur að heimili hennar, Aðalbraut 34 á 

Raufarhöfn.  

Gunnur eða Dúdú eins og flestir kalla hana er 77 ára og 

hefur alla sína tíð búið á Raufarhöfn eða í nágreni 

Raufarhafnar. Hún hefur starfað við ýmislegt í gegnum 

árin en á síðustu árum hefur hún starfar við sóknarnefnd 

kirkjunna r. Viðtalið er tvískipt því að Dúdú fékk gesti á 

meðan fyrra viðtalinu stóð og byrjuðum við því aftur degi 

síðar, 13. júlí klukkan  14:00. 

 

Hvernig var lífi þínu háttað á síldarárunum á Raufarhöfn?                                                               

Ég náttúrulega, ég var í Kaupfélaginu alltaf.     

Kaupfélaginu? Vannstu þar þá?      

Ég var þar, ég var þar átján sumur.  

Já átján sumur.      

Og aðalmálið í Kaupfélaginu var það þegar það kom mjólk.  Ég var í 

gamla kaupfélaginu, þú veist hvar það er þarna útfrá.  

Það er?      

Það er beint á móti verksmiðju eða vélskúrnum . 

Já bara þarna sem að stendur enn?                                                          

Já, já og það er, það er einhver með einhverja geymslu þarna 

eitthvað . 

Já einmitt.        

Og hérna, það var iðulega að þá náði, sko biðröðin frá Mjölhúsinu og 

svo komu síldarbátarnir og þá var ekkert farið, það var bara hellt yfir í 

brúsana þeirra, það var nú bara einhverstaðnar út á stétt og svo var 

það undantekningarlaust þá var mjólkin búin áður en að allir voru 

búnir að fá, það var það versta að þó við jusum og jusum upp þarna 

kannski í eina þrjá fjóra tíma, þá var nú síldarfólki ð  var van alega mikið 

með svona tveggja  lítra brúsa.  

Já kom fólk bara sjálft með sinn brúsa?                                                 

Já það kom með brúsa til þess að sækja mjólkina, eða sinn dall. Við 

jusum bara í það og það var svo sem allt í lagi og að hell a úr 

brúsunum var dálítið erfitt, mér, ég var aldrei sterk, mér fannst það 

dálítið erfitt. Rosa stórir brúsar, en svo var það sem verst var þegar að 

allt í einu þá var öll mjólk búin og hérna Sveinn Helgason sem að var 

nú yfirmaður minn, hann var voðalega uppstökkur og hann vissi það 

að hann gat ekki staðið í því að vera við þegar að mjólkin kláraðist 

þannig að hann laumaði sér alltaf í burtu, ég var farin að vita það, 

eitt sumarið sem að ég var svona í mjólkinni, að þegar hann hvarf, til 

þess að sækja eitt hvað, þá vissi ég að nú væri mjólkin annað hvort 

búin eða að verða búin.  

Hann hefur ætlað að forða sér, hann hefur ekki nennt að hlusta á 

allar skammirnar?                            

Nei aðallega það að hann vildi ekki fara að æsa sig upp. Sem að 

náttúrule ga lá við því að hann ryki upp bara eins og sprengja. Þá vildi 

hann heldur bara hverfa. Svo, já bara allt í einu þá sneri maður sér 

bara við og kallaði: Mjólkin er búin, svona dálítið hátt svo að þeir sem 

að voru fyrir utan dyra myndu heyra það. Og þá urðu  þvílík ósköp 

sem að upphófst þá. Og alveg hreint, ein var farin að skæla fyrir 

okkur. Við urðum náttúrulega ekkert að mjólk, iðulega fengum við 

enga mjólk sjálf.  

Var þetta þá ekki líka svo mikið af fólki sem að var að reyna fá mjólk?  

Það var svo mikið af  fólki, sem að átti kannski fimm, sex krakka og 

kom þá með nokkra dalla til þess að kaupa sér mjólk.  

Var það þá bara fólk sem var að vinna í síldinni eða bara 

heimamenn líka? Ja það var að koma fólk, náttúrulega heimafólk 

líka til þess að ná sér í mjólk og  það var nú verið að reyna sko þar 

sem að voru smábörn, að reyna, en okkur tókst aldrei, en svo fundum 

við upp ráð, seinni partinn af sumrinu, við bara gripum einn brúsa og 

settum inn fyrir, inní geymsluna þarna fyrir innan, til þess að þá væri 

hægt að lát a barnaheimilin hafa.  

Já auðvitað                                                             

Hafa mjólk einhverja.  

Svo þau yrðu nú ekki mjólkurlaus.      

Svo þau fengju ekki neitt. En þetta var, ja það komu að vísu 

mjólkurbílar alltaf á hverjum degi . En þet ta var ansi mikið.  

Já, en hvernig fannst þér að búa á Raufarhöfn á þessum tíma?  

Það var ágætt, maður var ógurlega glaður í Kaupfélaginu.  

Já það hefur verið svo mikið af fólki?    

Já, já iðulega þá sá maður fólkið dag eftir dag þarna í búðinni.  

Hvað unnu mar gir í búðinni?                                                                                       

Við unnum, við vorum sex. Hefurðu farið útí listagalleríið?  

Já.                                                               

Það er mynda af okkur þar í ei nu borðinu.  

Nú er það?          

 Já, Kaupfélags, við erum sex á myndinni en þá vorum við sjö því að 

Helga Frímanns, hún var á skrifstofunni en hún hætti fimm, og svo var 

myndasmiður uppi á lofti og hann kemur einu sinni niður þegar búið 

var að loka og segir: Stelpur komið upp ég ætla að mynda ykkur. Við 

vorum með grútskítuga sloppa en við snérum þeim bara við og 

vorum í þeim röngum og það sést ekki á myndinni og hann myndaði 

okkur þarna og gaf okkur öllum myndir.  

Nú já, ég er ekki búin að sjá þetta, ég er ekki búin að skoða nógu vel.   

Já þetta er á fyrsta eða öðru borðinu. Svoleiðis að það, það var oft 

mikið að gera, því svo vorum við aftur alltaf, skiptumst við á yfir 

sumarið að vera á næturvakt, svoleiðis það að ef að það komu skip, 

þá fórum við út á nóttunni til að afgreiða.  

Já er það?         

Þá var yfirleitt karlmaður með,við vorum yfirleitt ekki látnar vera einar, 

það kom fyrir að við Hrefna vorum stundum einar en við vorum 

herskráar.  

Já bíddu skipin hafa náttúrulega verið að koma ná í kost?  

Já, já, já, já, á ótrúlegasta tíma.  

Þeir ha fa þurft að fá kost og svona hjá ykkur?                                                                                        

Já.  

Dúdú tekur upp mynd og sýnir mér  

 

Mynd 1 . Kaupfélagsstúlkur. Frá vinstri: Karólína Helgadóttir, Rannveig Ísfjörð, Hrefna 

Friðriksdóttir og Gunnur I. Sigþórsdóttir.  

 

Bíddu nú við er þetta myndin sem þú varst að tala um áðan?  

Nei þetta er ein þeirra, nei, nei þetta er önnur. Þekkirðu nokkuð ? 

Hvar ert þú? Ert þú hérna á endanum?      

Já þá var ég svarthærð, það var áður en ég va rð hvít.  Já og hitt er 

Hrefna.  

Hrefna?                                                        

Sem að býr hérna í Ásgötunni.  

Já maður sér það. Hver kemur næst?  

Svo kemur Lilla, hún er löngu farinn hérna,  



 

6 | B l s  

 

Ég veit þá ekkert hver það er?      

Nei, en þú veist k annski hver Steini Halls var?  

Já.                                                                                              

Hún var hálfsystir hans. Hún var eldri sko.  

Já okey.                                                               

Hún hérna á end anum er Kæja, en hún er dáin fyrir mörgum árum 

og var hérna í Kaupfélaginu þá. Og þegar að þetta er þá eru þær 

báðar slasaðar. Þú sérð nú fingurinn á Hrefnu er vafinn þarna.  

Já hvað gerðist?                                                              

Ég he ld hún hafi klemmt sig á brúsa og það kom eitthvað fyrir Lillu en 

ég man bara ekki hvað það var. Svo þær eru báðar bara í fríi, fínar í 

pilsum og sokkum en við aftur bara í okkar hvítu skítugu sloppum.  

Já er þetta vinnufatnaðurinn ykkar?  

Já þetta er vinnu fatnaðurinn, við þurftum að vera í hvítum sloppum. 

Sem að voru alltaf skítugir. Svo komu nú nælon sloppar, þá var 

rosalega magnað því það var hægt að, bara að stinga þeim, dusta 

þeim uppúr bala eða baðkari eitthvað á kvöldin og hengja þá upp. 

Og þeir urðu þurrir á morgnana.  

Já þeir hafa verið þægilegri heldur en þessu hvítu sloppar?                                                                             

Já svo þurfti að strauja þá. (Dúdú tekur upp aðra mynd og sýnir mér). 

Þetta eru aftur á móti fermingar systur þrjár.  

 

 

Mynd 2.  Fermingarsystur. Frá hægri: Rannveig Leifsdóttir, Halldóra Hólmgríms og Ellý 

Hreiðarsdóttir.  

 

Bíddu nú við.                                                                                         

Þú þekkir þær nú sjálfsagt ekkert. Það er Rannveig Leifs, frænka mín 

á endanum sem að brosir alveg.  

Alveg út að eyrum.                                                                  

Já og meira. Svo er Halldóra Hólmgríms, systir Jóhanns í Vogi, á milli 

og svo er, þetta er, ég er svo hryllilega gleymin orðin. Hún átti hérna, 

dóttir Hreiðars og átti heima í húsinu sem að við keyptum svo.  

Hvar ætli þessi mynd sé tekinn?                                                                                                    

Hún er tekin hér heima, en það stendur ekkert á henni, það stendur á 

hinni að hún sé tekin 1963 held ég, það stendur hérna niðri og þar er 

mynd af einhverjum við verksmiðjuna.  Svo kom ég útí banka 

einhvertímann eftir að ég kom heim þarna í apríl, og þá kalla þær 

allar í kór: Heyrðu nú áttu að fá, við erum með svolítið handa þér. Og 

skrifuðu út þessa mynd handa mér . En þær náttúrulega eru svo 

ungar allar að þær þekktu okkur Hrefnu en ekki Lillu og náttúrulega 

ekki Kæju sem að ekki var búin að vera h ér. Þær höfðu aldrei séð 

hana. Hún átti heima í Helga Kristnes húsi, húsinu þú veist, hérna útfrá 

sem að Stína Gunna bjó, sem að hún býr í blokkinni núna, í 

Sveinungsvík, tengdadóttirin í Sveinungsvík.  

Já.                                                                                  

Hún vinnur í sundlauginni.  

Hvað heitir hún aftur?                                                                             

Ég man það ekki. Hún heitir eitthvað.  

En síldarárin hérna á Raufarhöfn, hvað voru þau lengi? Voru þetta 

mörg á r? 

Já, já, þetta voru, ég man það nú ekki en þetta stendur yfir í þó 

nokkuð mörg ár.  

Hvað ert þú eiginlega gömul eins og á þessum tíma? Þú ert bara 

ung.  

Ég er 30 ára þegar að þessi mynd er tekinn.  

Já.                                                                           

Við flytjum 1947 hingað . Og ég byrjaði að vísu að vinna hjá 

Kaupfélaginu þá en ég var nú ábyggilega, ég byrjaði þegar að 

skólinn var búinn. Ég var undanhúss, og ég var með Birni að mála 

Kaupfélagið og alveg hreint lengjuna all a. Og mér fannst það 

náttúrulega skínandi gott að vera bara úti og mála. Í staðinn fyrir að 

vera inni.  Lilla var ósköp ó og æ, hún vildi heldur vera úti, utan á 

húsinu heldur.  En svo fór ég inn aftur um haustið. Og hef verið í svona 

mánuð, einn og hálfan þangað til að ég fór í skólann. En þetta, þar 

byrjaði, sumt byrjaði að koma svona, ég kom oft í byrjun júní, og svo 

var nú mötuneyti hjá flestum plönum, plönunum. Það voru 

náttúrulega ráðskonur og eitthvað starfslið og þetta, við kynntumst 

öllu þessu fólki , við sem vorum í Kaupfélaginu.  Hérna t.d. við vorum 

svo mörg ár hérna, við þessar þrjár. Og það þekktu okkur allir. Það 

þekktu okkur Lilla, Hrefna, Dúdú.  

Já úr Kaupfélaginu?                 

Já úr Kaupfélaginu, en ég er ekki viss um að þau þekktu og vissu 

hvaða nöfn voru á hverjum. Við líka vorum alltaf saman, voðalega 

mikið á kvöldin og svona og mörgum árum seinna þá fór ég suður á 

eitthvert leikrit í Austurbæjarbíó klukkan  eitthvað hálf tólf og svo 

hérna. Svo erum við sestar niður og þá byrjar runan til þ ess að fara 

inn fyrir okkur, og allt í einu stoppar einn og segir: Nei Lilla, Hrefna, 

Dúdú.  Þá var ég búin að komast að því að þær lentu í þessu líka. Þeir 

þekktu okkur ekki til þess að, sko þeir þekktu okkur, þeir þekktu nöfnin 

en ekki þegar, þeir voru ma rgir sem að áttu eftir að staðsetja nöfnin.  

Okkur fannst þetta ágætt.  

Þannig að þið hafið kynnst alveg svakalega mörgum á þessum 

árum?  

Já. Sko og það var verst að það var ómögulegt að fara neitt, það 

þekktu allir okkur kaupfélagsstelpurnar.  

Þið hafið bara verið frægar?  

Við vorum frægar, já, já ábyggilega frægar. Og svo aftur, svo voru 

sko aftur sumar stelpurnar sem að voru í síld, þær voru ekki sérlega 

hrifnar að okkur.  

Nú?         

Nei, nei, nei. Þeim fannst við verið að þvælast fyrir. Og ef við kíktum 

inní braggann á einhverja sem við þekktum þá fannst þeim það 

óþarfi.  

Var þeim illa við það?                                                                                            

Það var ekkert.  

Já hvað segir þú, bjó fólk bara hérna í bröggunum?  

Já.  

Hvernig var þetta?                                                                

Síldarfólki það bjó í bröggunum. Það bjuggu kannski þrír saman í 

herbergi sem að var svona álíka stórt og eldhúsið.  

Og voru margir braggar?        

Já, já það var, Síldin sem að er al veg yrst útfrá. Svona beint á móti 

kirkjunni, svo var Óskarstöðin, hliðin á Hótelinu, svo var það Hafsilfur. 

Nei svo var það hérna, hérna, Óskarstöðin, svo Vilhjálmur Jónsson, 

þar sem að Hótelið er sko . 

Já. Og var þetta allt hérna?                                                                                                     

Og þar náttúrlega, þar sem að Hótelið er, þá bjuggu þær yfirleitt 

uppá, bjuggu fullt af stúlkum uppá efstu hæðinni, sem að íbúðinni er 

núna. Þar höfðu þær svona einhver herbergi.  É g held það hafi ekki 

verið nema tvær á herbergi. Pínulítil.  

Það hefur þá verið svona sér kvennavist?  

Nei, nei, ja karla, ja sumstaðar var það nú eitthvað skipt en sumstaðar 

var það bara allt í blending.   

Já.            

Já svo var það gamla búðin, sem að brann. Hún var braggi. Uppi á 

loftinu þar, það var verslun niðri og uppi á loftinu þar bjuggu stúlkur, 

en það neðra brann. Ég veit ekki, ég man ekki, ábyggilega einhver 

tólf, fjórtán, sem að, ég veit ekki hvað.  

Sem að bju ggu þá uppi í búðinni sem að brann?  

Já, það hitti svo heppilega á að þær voru allar niðri að vinna, úti á 

plani að vinna.  

Þannig að það hefur enginn slasast í þessum bruna?  

Nei, nei. Það var ekki, en það bjargaðist voðalega lítið, það 

bjargaðist eitthvað a f dóti sem Fríða í búðinni átti, og þau björguðu 

hljóðfærinu hennar.  

Hvaða hljóðfæri var það?      

Það var gamalt Píanó, sem að er núna útfrá í Safnaðarheimili.  

Nú er það?                                                   

Eld gamalt. Að vísu er ekki hægt að spila á það orðið núna, það, 

nóturnar stundum festast niðri.      

Já okey.                                                                                            

Það kom hérna tónlistarfólk í fyrra, Hann Valdimar, hennar Stínu, 

bróðir Siggu Löggu. Han n kom með, hann var tón, hvað heitir það, 

bjó til tónverk og svoleiðis.                     

Já.       

Hún var, spilaði. Og hún var bara í fríi, annars spilaði hún á, sá um alla 

hljómsveit sameinuðu þjóðanna.       

           

Já er það?     

Já og hún var rosal ega flink. Hún prófaði öll hljóðfærin og þetta 

gamla, sem að er úti í kirkju, henni fannst það alveg rosalega flott. 

Og hún stakk nú upp á því við Valda hvort að þau gætu nokkuð 

stolið því bara. Ég sagði opna fyrir þeim ef þau ætluðu að stela því. 

Hún sagð i að þetta væri svo gott, og svo kom hún náttúrulega inní 

safnaðarheimili og prófaði nýja hljóðfærið þar, það er sjálfsagt ekkert 

nýtt núna en hún sagði að það væri skínandi gott og svo settist hún 

niður við það gamla og spilaði á það og það gekk nokkuð ve l og 

hún var bara hin ánægðasta með það. Svo stendur hún á fætur og 

að sjá svipinn á henni þegar að hljóðfærið hélt áfram, hún alveg, 

hún var skelfingu, hún hvítnaði alveg upp og hérna, Valdimar var nú 

ekki lengi að útskýra fyrir henni á ensku,og benti  á myndina sem að 

er uppi á hljóðfærinu. Sagði að þetta er gamall organisti hérna og 

hún átti þetta hljóðfæri og hefði ekki líkað hvernig hún spilaði. Já það 

gerði það stundum, festist niðri. Það er ekkert hægt að stoppa það. 

Nei, nei. Þetta var skelfilegt fy rir hana. Svo létu við nú bæði eins og 

asnar við hana, útaf þessu.                      

En það hefur þá bjargast úr eldinum?   

Já það var bjargað miklu af þeirra dóti, þau voru sko í öðrum 

endanum. Á miðhæðinni, en það kviknaði í hinum endanum uppi. 

Þetta va r dálítið langt hús, eldgamalt og það bjargaðist hér um bil 

megnið af dótinu hennar Fríðu og það var allt flutt út í kirkju og þar 

bjó hún upp undir tvo mánuði á Kirkjuloftinu.  

Já var það?                                                

Já hljóðfærið var bar a sett niður í Kirkju, framan við, og það var 

messa einu sinni á meðan hún bjó þarna og ég man ekki það var 

eitthvað meira, barnaskírn og eitthvað og það vissi enginn að því að 

hún byggi þarna því að hún eldaði ekkert um morgunn til þess að fá 

ekki lyktina . Hún gerði það bara einhvertímann um kvöldið.  

En hvernig kviknaði eiginlega í? Er það vitað?  

Nei ég held að það sé ekki vitað, en það var, ætli það hafi ekki verið, 

það var búið að leggja rafmagnið í það. Það var illa gert og ekkert 

klárað og það var nú t alað um þetta, svo var þetta eldgamalt timbur 

og það var örugglega tjargað að utan, kolsvart, ábyggilega orðið 

eldhaf um leið.         

               

Já.                                                                                                                     

En það bjargaðist út það sem að Fríða átti. Þau fluttu bara þarna 

upp og höfðu það, tóku bekkina þarna og settu rúmin sín upp og 

elduðu, svo bara, það var aldeilis í lagi. Svo einu sinni, það er 

voðalega langt síðan, það var líklega bara 1950 e ða 1951. 1951 þá 

var hérna miklar brælur og lítið um að vera og þá voru stelpur sem 

að voru í Óskarsbragganum og strákar reyndar líka og hérna við 

spiluðum handbolta úti á pínulitum velli sem var úti á leiðinni út á 

höfða. Þar var tilbúinn völlur og þar va r spilað handbolta daginn út 

og daginn inn og svo voru þar Akurnesingar sem að voru að smíða 

ennþá og þeir voru Akurnesingar rosalegir handboltamenn, og þeir 

voru stundum að koma út eftir og spila við okkur en þeir voru jafn 

vitlausir og við að, ég var í m arkinu en auðvitað átti ég að vera 

markinu hjá þeim en ekki hjá stelpunum. Það endaði með því að það 

skaut einn og hitti hérna beint í magann á mér og ég steinlá.  Alveg 

hreint.  

Hafði hann þá skotið svona fast?                                                                                                       

Já, já og það var kominn æsingur og við vorum komnar yfir í mörkum 

og þeim líkaði það ekki. En mikið voðalega voru þau hrædd öll 

sömum.  

Já þegar að þú stein lást?                                                                        

Já ég bara hrundi niður. Ég held ég hafi dotti svoleiðis ofan á 

boltann . Nú man ég ekki mikið eftir þessu en hérna.  

En voru þetta þá strákar sem að voru að vinna í síld hérna eða?  

Nei þeir voru að smíða.  

Já þeir voru að smíð a.  

Þeir voru að smíða Óskarstöðina.  

Já, smíða Óskarstöðina.           

Svo voru stelpurnar stundum að, að já, við vorum að spila heilmikið. 

Við kepptum á Húsavík og Ásbyrgi.  

Nú þetta hefur bara verið alvöru?     

Já þetta var alvöru lið og við vorum meira að segja frekar góðar.  En 

svo var hérna, svo var Ásbyrgi, þær höfðu miklar áhyggjur á því hvort 

ég væri búin að ná mér, ég fór ansi illa útúr þessu. Ég varð svo 

hrædd við boltann á eftir.  

Já maður verður það.        

Já og en svo náttúrulega skutu þær ekkert s vona fast. En þetta var, 

en svo var það á seinni árunu , að ég held það einu sinni að það 

voru, það var kærustupar, þau bjuggu út í Norðursíldinni og bjuggu 

uppí risinu  og þetta voru orðnir mjög miklir kunningjar og svo, hún 

bíður okkur í kvöldkaffi út eft ir og strákurinn átti afmæli og henni 

langaði svo ógurlega mikið til þess að steikja pönnukökur og sagðist 

kunna það og jú, jú svo ég ákvað það að ef hún kæmi aftur eftir 

hádegi þá myndi ég koma með pönnukökupönnu handa henni, hún 

átti náttúrulega enga.  Hún var nú ánægð með það, svo buðu þau 

okkur í kvöldkaffi og við fórum svo út eftir og einhvern vegin vorum 

við ekki vel liðnar ábyggilega þarna og hvað heldurðu að þau höfðu 

gert, það var nú alltaf rennandi blautt allt, það voru bara 

drullugötunar þarna, vi ð fórum ekki af stígvélunum heilt sumar.  

Já er það?          

Ég átti svona stígvél sem að náðu ca.  svona. (Bendir rétt fyrir neðan 

hné). Heyrðu þau tóku þau og hentu þeim bara. Og svo þegar að 

ég, við fórum náttúrulega úr skónum alveg frammi við dyr, það va r 

ekkert farið á skónum inn á gang.  

Nei, nei.                                                                            

Svo vorum við nú að drullast heim einhvertímann, það voru einhverjir 

strákar þarna sem að voru þarna líka og svo byrjum við að leita. Jú , jú 

skórnir hennar Lillu voru þarna og Hrefnu líka en mínir farnir og það 

var leitað og leita. Þau leituðu og leituðu um allt. Nei engin fann 

skóna. Nema svo fara þau út og svo eru þau að fara og stelpurnar 

ætluðu heim og ná í skó handa mér, þá sjá þær an nað stígvélið, 

svoleiðis búið að sökkva uppí því. Segir Dúdú og hlær. Og svo man 

ég ekki alveg hvernig það var en það endaði með því að strákarnir 

urðu að bera mig á bakinu fram  eftir . Þeir gerðu það nú eitthvað en 

mér fannst það ekki ganga neitt svo ég fó r úr sokkunum og gekk 

fram  eftir . Svo hélt ég því fram að það væri svo notalegt þegar að 

drullan spýttist á upp á milli tánna.  En heim komst ég. En það fannst 

aldrei annað stígvélið. Nei, en þeir tóku hitt og losuðu úr því og 

spúluðu það. En það fannst ald rei.  

Þetta hefur átt að vera eitthvað svaka grín?  

Ég held það að það hafi átt að sýna okkur það að við ættum ekki 

að vera þvælast þarna útfrá.  

Nú var það svoleiðis?    

Ég held það. Okkur var tilkynnt daginn eftir að við skyldum muna 

þetta . Það voru einhve rjir sem að komu þarna inn, en þetta 



 

12 | B l s  

 

náttúrulega er þvílík ósköp af fólki, það býr eitthvað um innan við 

tvöhundruð manns þá, sko heima.  

Heimamenn?           

Heimafólk og þetta. Það var einu sinni talið, við fórum þarna ein 

fimm, sex og töldum og þá var fim mhundruð manns hérna á 

staðnum, þú veist aðkomufólkið og heimafólkið. Fyrir utan að það 

voru þrjátíu og sex skip í höfninni.  

Þrjátíu og sex skip?        

Já hérna í höfninni. Hún var orðin full. Og hérna þetta sumar var mjög 

lélegt það var mikið af brælu og skipin inni hérna, lágu hérna inni og 

þá var bíó frá því klukkan  tvö á daginn fram eftir. Iðulega allan 

daginn.  

Svo fólk hafði eitthvað að gera?                                                                          

Já, já svo það gæti, svona. Það var bíó oft til svona klukkan  ellefu en 

þá byrjuðu böll.  

Já og hvar voru böllin haldin?                                                             

Uppi í, uppí bragga eða sko, þá var stór braggi, sem var 

dansstaðurinn.  

Var þ að aðal dansstaðurinn?     

Já og þá voru bara svona sterkar dyr að framanverðu og svo voru 

aðra sitthvort megin eins og er núna í félagsheimilinu, það er hægt 

að ganga út, ganga í gengum salinn og svo eru svona smá dyr við 

senuna.  

Já.         

Og það voru sv ona útgöngudyr og svo var selt inn að framan og svo 

þegar að þeir sem að lentu út að aftan þeir lentu náttúrulega í 

vandræðum með að komast inn aftur.  

Nú var það?          

Já.  

Og hvað kostaði inná svona böll?    

Það man ég ekki.  

Það hefur ekki verið dýrt?    

Nei ég held að það hafi alltaf verið frítt fyrir kvenfólk.  

Já er það?                                                                

Því það var svo miklu meira, þegar að skipin voru inni, það var svo 

voðalega mikið meira af karlmönnum hérna . Ég man ekki e ftir því að 

við höfðum nokkuð tíman borgað inn, ég held að voðalega oft hafi 

verið bara.  

En hvernig voru böllin? Voru hljómsveitir að spila? Eða?   
  

Það var maður hérna, ég man ekki hvað hann hét. 

Harmonikkusnillingur sem að var hérna í síld. Hann var held  ég ein þrjú 

ár hérna. Og hann spilaði þarna á kvöldin og hérna, það var nú sagt 

að, hann vann á Óskarstöðinni, sagt að það að hann mætti einu 

sinni í vinnu klukkan  átta, þá voru allir mikið undrandi. Hvað og 

hversvegna, því hann væri kominn.                                               

Nú ég er bara svo forvitin hvernig bærinn var og svona?                                                           

Sko.  

Þú talaðir um í gær að þetta væri bara drullusvað hérna .  
   

Það var nú það sko, það var náttúrulega þurrt  bara eins og gamla 

gatan er núna. En eitt sumar þá rigndi, ég veit ekki, mér finnst að það 

hafi rignt allt sumarið. Við vorum að tala um það um daginn  við 

Hrefna að við fórum aldrei af stígvélum allt sumarið.  

Bara heilt sumar á stígvélunum?      

Bara heil t sumar í stígvélum. Og það var svo blautt hérna að ég, það 

er nú ekki langt út í gamla Kaupfélagið og ég bara reyndi ekki að 

fara úr skóm, það bara rann yfir allt. Og var svona mikil, það var ekki 

mikil rigning en það var alltaf úði einhver og þoka, svo þ að þornaði 

aldrei  og hérna þegar að flutt var í nýja Kaupfélagið, þegar að það 

var byggt hérna uppfrá, þá er engin vegur, þessi vegur hérna ofan 

við ekki kominn. Og það var svona einhverjir troðningar þarna 

uppeftir og þegar við fluttum uppeftir þá hérna, þá vorum við hérna 

þrjú í Kaupfélaginu á leigubíl, og notuðum við okkur hann bara. Við 

fengum Asnann og fluttum á honum, það var einn kaupfélagsbíllinn 

og hérna við keyrðum áfram uppeftir og bökkuðum niður eftir því 

það var ekki hægt að snúa uppfrá.  

Nú? 

Þess vegna erum við rosalega flink öll að bakka.  

En hvar bjóst þú á þessum tíma?                                           

Hérna í Valhöll, þú veist þar sem ég átti heima.  

Já bjóst þú þar?                                                                                                         

Já, já við fluttum þangað 1947. Við keyptum þá húsið af Hreiðari 

Friðgeirssyni.  

Hvar bjóst þú áður?                                                       

Á Rifi. 

Já, já auðvitað, á Rifi. En hérna, já ég er svo forvitin um, þú veist, um 

konurnar hérna á síldarárununum, þú veist, hvað voru þær að gera? 

Voru þær bara að..    

Þær voru bara heima og svona húsmæður heima. Og svo í síld.  

Og í síld?     

Þær fóru all ar í síld. Og svo hérna, náttúrulega það sem að var 

þægilegt ástand að einn krakki var kannski dálítið stærri en hinir og 

hann gat þá verið heima og passað. Og svo sóttu krakkarnir 

voðalega mikið á daginn niður á síldarplönin og það þótti nú ekki 

gott .  

Já voru þau þá bara að, þau voru ekkert að vinna?   

Nei, nei, þau sóttu bara niður eftir til mæðranna. Og það var nú ekki 

gott . 

Var það ekki vel liðið?       

Nei, nei þetta voru eintómar hættur alls staðar. Eins og þeir sem voru 

að keyra um, keyra tunnunum sko , þeir keyrðu svo hart og svo bara 

sjórinn þarna alveg í kring allstaðnar. En svo aftur stærri krakkarnir þau 

voru stundum að koma og leggja niður í tunnurnar fyrir mömmurnar. 

Þá söltuðu, mamman saltaði í botninn tvö, þrjú, fjögur lög, eftir því 

hvað krakk inn var stór, svo kláraði kannski krakkinn að salta, þetta 

náttúrulega flýtti heilmikið fyrir, þá þurfti bara að skera og svo þurfti 

hún náttúrulega að salta neðst og svona eitthvað og líta eftir því. Og 

sumir eða það var nú, ég hugsa að það hafa nú ekki v erið fyrr en 

svona 8 til 9 ára sem þau fóru að, þá máttu þau gera þetta.  Þau 

máttu náttúrulega ekki vera á hlaupum og svoleiðis.  

Nei, nei, þannig að börnin hafa verið að hjálpa mæðrum sínum?  

Já, já.                                                   

Þau hafa  ekkert verið í vinnu þarna sjálf?      
  

Nei ekki svo lítil. Ég hugsa að við hefðum bara verið, strákar fengu 

heldur vinnu fyrr því að þeir voru þá að eitthvað í, bera þú veist það 

sem sett var ofan á og velta tunnum og svona eitthvað og svo 

stundum, svona  11 ára, þeir voru farnir að koma með tómu tunnurnar 

og svo var kallað: Taka tunnu, koma með tunnur, salt, síld! En sumar 

þær byrjuðu nú að grenja löngu fannst mér áður en þær voru búnar 

að salta í tunnurnar.  

Já er það?       

Já það var svolítið mismunandi.  En það var aldrei neinn 

dauðknýtisskapur á plönunum. Það var mikill hávaði og mikið gert úr 

hinu og þessu svona.  Og svo voru náttúrulega strákarnir á skipunum 

og þetta var nú svona heilmikið fjör og stundum voru þeir að stelast í 

land og salta fyrir þessa r sem þeim leist svona betur á.  

Nú er það ?         

Já, já. Það var, það koma alveg fyrir .  

Þú talaðir um svo mikið af skipum þarna í gær.   

Já það var svo, það sko, þarna eitt sumarið þegar að göturnar voru 

blautar, þá var svo vont í veðri og þá stundum lág u þau hérna inni, 

stundum viku, hálfan. Einu sinni lágu hérna alveg fjöldi af skipum, 

þarna þegar að síldin  var, fjöldi af skipum hérna inni bara alveg upp 

til tíu daga. Þá var full höfnin og hérna, þá var mikið að gera í 

Kaupfélaginu.  

Voru þetta allt ísle nsk skip?   

Já þetta voru allt íslensk skip . 

Og allir að veiða síld?       

Já þetta voru allt síldarskip og fyrst þegar að ég byrja í Kaupfélaginu, 

þá voru þessi skip sem voru með, voru tvö saman, svona tvílembingar 

og hérna, ég eiginlega, ég bara veit ekki  alveg, ég veit bara að þau 

voru saman í,voru í félagi og einhverveginn var ég í sambandi við 

bátanna sem að voru settir út frá þeim og voru að draga. Þú verður 

síðan að tala við Helga Óla um það, spyrja hann um það.  Annars er 

Helgi náttúrulega alveg besti  maður hérna til að, til að segja þér.  

Já til þess að segja mér aðeins frá þessu ?                           
  

En það var svoleiðis hérna að fyrst svona eftir að, nokkru eftir að við 

flytjum hérna. Að húsmæður, þær voru bara heima, að hugsa um 

krakkana og svoleiðis, nema eftir að síldin kom, þá fór voðalega 

margar konur í síld.  Og sumar voru nú  svo hraustar að þeim fannst 

alveg best þegar að síldin var á nóttunni.  

Nú unnu þær á nóttunni?        

Já þá, þær salta bara á nóttunni. Þá er kallinn kannski einhver staðar í 

vinnu hérna í verksmiðjunni eitthvað og var þá bara kannski heima, 

var kannski heima frá klukkan  tólf til sex. Þá gat hún saltaða kannski í 

fimm, sex tíma og þeim fannst ekkert athugavert við það. Svo 

náttúrulega sváfu þær eitthvað kannski, þurftu  svo auðvitað að 

vakna þær sem að áttu mikið af börnum, þær hafa nú ekki haft 

mikinn svefn hugsa ég. Svo voru náttúrulega margar í, í hérna, voru 

margar í Kaupfélaginu. Og ég hugsa þarna á myndinni útfrá, ég 

hugsa að við hefðum verið, ég hugsa að við hefðu m verði ellefu 

þarna eitt eða tvö sumar.  

Að vinna í Kaupfélaginu?     

Já þá vorum við bæði, eftir að við fluttum uppí nýja Kaupfélagið þá 

vorum við bæði þar einar fimm, sex og svo voru alltaf inni og svo 

niður í gamla Kaupfélagi og svo náttúrulega var svona , það var 

stundum ein sem að var bara þarna frammi að vigta og svona og þá 

fyrst þegar við vorum niður í gamla kaupfélagi þá þurftum við að 

vigta sykurinn og hveitið, strásykurinn. Þá voru svona pokar og 

bréfpokar og við þurftum að vigta í þá. Og hérna oft ast gekk það nú 

vel og stundum þá datt nú botninn úr. Úr pokunum.  Það þótti nú ekki, 

góður, gott, þegar við stráðum þessu um gólfið. Það var nú allt í lagi 

með sykurinn en það var verra með hveit i.  

Hveitið já.                                                               

Þá var sporaslóðin eftir okkur.  Þetta, þetta var. . 

En voru bara konur að vinna í Kaupfélaginu?    

Nei það voru hérna, það voru, á skrifstofunni var Guðni Árnason. Þú 

veist nú hver það er?  

Guðni hérna..                                                                                

Guðni giftur Helgu. Pabbi, foreldra Jónasar Friðriks.    

                                       

Já.                                                                                     

Pabbi hans var í Kaupfélaginu og va r á skrifstofunni. Líklega hér um 

allan tíma sem að ég var þar.  Og svo var Hreinn Helgason. Hann var 

hérna, bjó hér í mörg ár og vann fyrst í Kaupfélaginu, giftur Stellu, hún 

er dóttir, hún var á síldinni. Þetta er löngu fyrir þína..              

Fyrir mína tíð? 

Já, fyrir þitt minni. Og hérna, svo var Lási. Sem var, og Bína konan 

hans úr Steinholti. Hann var afi hennar Bínu.  

Já.                                                                                                                                                  

Og hann var alltaf þarna, alltaf niðurfrá. Og hann var nú svona 

skemmtilegur kall og svo einhvertímann þegar að, það var eftir að 

við fluttum uppeftir, þá komu einhverjir sjómenn inn, vestfirðingur og 

sagði: Heyrðu félagi, við ætlum að fá eitt hvað, einhverja tölu sem 

þeir sögðu, af pásum, af pjásum.  

Pjásum?                                                                      

Já Pjásum sagði hann. Hann hugsaði sig lengi um og sagði þá: Já 

þær eru uppfrá. Uppi í nýja Kaupfélagi. Svo kom, datt þei m ekkert í 

hug að þetta eru vatnsfötur. Svona járnfötur.  

Og kölluðu þeir það Pjásur?      

Pjásur já og hérna, svo komu þeir uppeftir og vildu fá Pjásur og við 

sögðum að þær væru niðurfrá. Þá hefur Lási haldið að þeir væru að 

tala um okkur.  Ef þeir hafa gert  þetta af bölvun sinni þá gæti það vel 

verið. Hann átti það til að vera dálítið stríðinn.                                       

Að grínast svona?                                         

Já.           

                       

En hvað voru þið.  

Svo var náttúrulega, svo var Bankinn hérna . En langt fram  þá var 

bara karlmenn sem að unnu í bankanum.  

Nú?                                                    

Já ég hugsa að Steinunn Þórhalls sem að, hún hérna, hún er dóttir 

Hannesar. Þau áttu heima hérna niður í Háholti. Í svolítinn tíma, 

Sigurvin, hann er prestur hérna þá og Steinunn er líklega sú fyrsta sem 

að fær vinnu í, í hérna bankanum. Þá var Ásgeir Ágústsson 

bankastjóri hérna og hún var bróðurdóttir hans, hún fékk vinnu í 

bankanum og ég man hvað það var un darlegt þegar að allt í einu 

var komin stelpa í bankann.  

Já fannst ykkur það vera skrítið?                                                                                            

Þetta var bara, maður hafði aldrei séð þetta, nema einhverja 

leiðinda kalla  þarna. Svo náttúrulega hjá símanum, þar voru kvenfólk.   

Já hjá símanum?             

Já sem að var, það var yfirleitt yfir sumarið þá unnu fjórar hjá 

símanum og gjarnan ein á skrifstofunni og svo Valtýr og Daddi hjá 

póstinum. Þú manst nú eftir Dadda. Já Da ddi, Valtýr var bróðir hans.

                                        

Já.                                                     

Valtýr var póstmeistari  þangað til Stella, Stella tók við að Valtýr. Stella 

Þorláks. Og  það var náttúrulega, það var heilmikið mál þe gar að allt í 

einu komin kvenmaður sem póstmeistari.  

Leyst ekki öllum á það?                                                               

Jú, jú eða ég veit það ekki. En okkur að minnsta kosti svona yngri 

gerðin, okkur fannst þetta mikil framför þegar að k venfólk fór að 

vinna einhverstaðannar, fékk einhverstaðar vinnu þar sem að höfðu 

aðeins verið karlar. Svoleiðis að.  

Þannig að þið konurnar hafið allavega verið ánægðar með það?  
   

Við vorum mjög ánægðar með það og, við margar sko, við lögðum 

hart að Stellu  að taka þetta að sér.  Því henni var boðið þetta og 

okkur fannst það bara hið besta mál.                     

En í verksmiðjunum eða í verksmiðjunni, voru bara karlmenn þar?  

Það var nóg, það voru stelpur einstöku sinnum í mjölhúsinu fyrir langa 

löngu og svo datt það alveg út og ég held nú kannski að það hafi 

verið þegar að pokarnir þeir stækkuðu úr 50 kg í 100 kg, ja eða það 

getur hafa verið, já en ég man eftir því að, svo voru náttúrulega alltaf 

útskipun á mjölinu, þá voru stundum stelpur í því og ég man eft ir því 

að einu sinni þá var verið að skipa út um helgi og þá vorum við 

kaupfélagsstelpur allar að vinna þar, sumar voru að keyra pokum inn 

í mjölhúsið og svona, svona eins og vagn. Og þær þutu með þetta 

áfram. Ég var svo voðalega heppinn að ég var niður á,  að telja niður 

á bryggju. Og mér fannst ég voðalega heppinn þangað til að 

rigningin byrjaði.  Við byggðum okkur hús úr tunnum til að, við vorum 

sko, ég taldi fyrir verksmiðjurnar en svo aftur maður frá borði, sem að 

úr skipinu, sem að taldi líka.  

Og hvað v arstu að telja?    

Pokana sem að komu um borð. Það er svona, maður fór svona í hitt 

og þetta.  

Já en hvernig var þetta með að vinna í síld, sóttist fólk mikið í það?  

Já.  

Var þetta vel borgað eða hvað ?  

Ef þú varst duglegur, sko þú fékkst vist fyrir tunnuna o g svo bara hvað 

þú potaðir í margar tunnur og svo þegar þú varst búin með tunnuna 

þá kom einhver og setti merki ofan í stígvélið þitt. Svona kringlótt 

merki sem var merkt stöðinni, hent í, svo þegar maður kom inn á 

skrifstofuna þá byrjaði maður á því að fa ra úr stígvélinu og hvolfa úr, 

vita hvort það kæmu nú eins mörg merki og maður hélt að maður 

væri búin með, tunnurnar . 

Nú var það svoleiðis?                                                                                     

Já, já. Sumar þær voru alltaf að  reksast: Ég var búin með fleiri og það 

hefur bara dottið, þú hefur sett það undan, svoleiðis eitthvað.  

Þær hafa haldið að þær væru búnar með miklu fleiri tunnur?    

Miklu fleiri tunnur, en ég veit ekki hvort þær héldu það eða ætluðu 

bara að ná sér í merki . Það var nú ekki nema ein og ein sem að var 

svoleiðis. En svo aftur við sem vorum hjá Kaupfélaginu, við vorum 

stundum að salta, ef að það var til dæmis  var byrjað að salta klukkan  

átta, þá söltuðum við alveg til tólf eða eitt. Við vorum nú ekki lengur, 

það  var alveg nóg fyrir okkur að, að vinna frá níu á morgnana til, ja 

við, það var lokað sex en það var aldrei yfirleitt búnar fyrr en að 

verða sjö. Svoleiðis að. Mér fannst það alveg yfirdrifið nóg að, ég 

gerði þetta stundum . 

Þú talaðir um í gær öll böllinn og..  

Svo voru böll hérna, þarna þegar að skipin lágu inni, þá voru, það 

gat verið bíó allan daginn og það var nú sagt einu sinni að það 

hefðu verið til þrjá myndir hérna og hérna, þær höfðu verið sýndar 

allan, Valdimar var að sýna þá, pabbi hans Dedda Bog a og hann, 

honum fannst þetta hundleiðinlegt að hafa ekki nema þrjár myndir 

og var húðvondur. Guðni Árnason, Valdimar og Jónas, þeir áttu bíóið 

eða bíóvélarnar og sáu um. Valdimar sýndi og Jónas var stundum 

uppfrá þegar að mikið var um að vera og svona en hérna Guðni sá 

alltaf um að panta og svoleiðis. Svo einhvertímann, ég man eftir því 

einu sinni að hérna, Valdimar var óttalega leiður á að hafa bara þrjár 

myndir og hann sagði: Þegar ég er búin að sýna þetta þrisvar sinnum 

yfir daginn þá er ég orðinn illa leiður á því að horfa á þær.  En þeim 

virtist vera alveg sama um það, sjómönnum. Þegar að ekkert var að 

gera í landi þá var alveg fullt í bíó, kannski já, kannski frá klukkan  

svona fjögur, stundum fyrr. Stundum þegar að skipin voru öll inni þá 

hringdu þau b ara í Valdimar og hann var nú viðgerðarmaður og 

hringdu í hann og sögðu: Heyrðu það er ekkert bilað nein staðar 

núna, geturðu ekki bara haft bíó. Jú hann hélt þá að það væri bara 

allt í lagi að hafa bíó. Þetta hefur sjálfsagt verið, ja einhver búð þarna 

líka. Ég hugsa að þetta hafi verið eina fyrirtækið sem að græddi á 

landlegum, það var bíóið.  

Já heldurðu það?                                                             

Já og svo voru böll á kvöldin. Bragi Hildar, hét hann. Hann var hérna 

þrjú sumur og hann var með harmonikku og það var einhver annarra 

strákur með, ég man nú ekki hvað hann heitir, stundum hékk hann 

með einhverjum og einhverjum og þeir spiluðu kannski bara allt 

kvöldið eða það. Og hann var að reyna að vinna, ef að, hérna, 

hann var held ég, ætl i hann hafi ekki verið annaðhvort ofan við eða 

á Óskarsplaninu. Og ráðinn uppá það að hann ætlaði að spila á 

böllum á kvöldin.  Og svo þegar að böllin fóru að byrja svona, kannski 

um sex, þá fór nú að kall að nenna ekki að vinna, þegar að hann 

þurfti að hæt ta klukkan fimm.  

Böllin hafa verið svona lengi?  

Ja þau gátu staðið heil lengi. En ég held að þau hafi yfirleitt ekki 

staðið eftir að löggurnar komu, þá stóðu þau nú ekki nema, þá átti 

að hætta klukkan  tvö. Og þau hættu nú oft um þrjú leytið og kannski 

búið  að tæma húsið hálf fjögur.  

En hvað var fólki ekkert of þreytt til þess að skemmta sér og vinna 

svona mikið?                           

Ja þetta voru bara dagarnir þegar það var bræla og rigning.  

Já þá hefur auðvitað..  

Svo voru hvorki böll eða bíó eða neit t ef að var góðviðri og bátarnir 

bara veiddu og komu inn með síldina.  

Já þú varst að tala um plönin, voru mörg plön?      

Já, plönin voru, ég ætla að byrja útfrá.  

Já                                                 

Það var Síldin fyrst, og Jónsi, Jón Einars son, og Síldin er alveg út við 

Bryggju, alveg út við Kirkju. Og svo kom Valtýr Þorsteinsson, 

Baldursplanið, svo kom Óskarsstöðin, svo kom hérna  Óðinn, 

Óðinsstöðin, það er þar sem hótelið er. Svo kom hérna Kaupfélags 

eða það var skal ég segja þér, þar sem Jökull er núna . Ég man ekki 

hvað það hét, ég veit að Kaupfélagið átti part í því, heldur en 

einhver annar. En ég man ekki hvað það hét alveg, en svo kom 

Hólmsteinn Helgason, beint fyrir neðan Hólmsteinshúsið og svo kom, 

svo kom Kalli, eða Björg, Hún hét Bj örg. Kalli Ágústar var með það og 

það var neðan við gamla Kaupfélagið sko og svo er hérna, já Björg 

var líklega verið syðst, þau hafa verið sjö. Mér finnst nefnilega að þau 

áttu að vera átta . 

Átta plön?                                                   

Nei,  ég man ekki hvort þau voru sjö eða átta.   

Já það er nú slatti.                                                     

Já og kannski frá svona, ja náttúrulega H ólmsteinn á 

Hólmsteinsplaninu, j ú það voru stundum fjórar eða fimm stúkur þar. 

Og svo eitthvað af he imafólki.  

En var þá verið að salta síld í tunnu á hverju einasta plani?  

Plani, það gat verið þar á hverju, sko á hverjum degi þá var kannski  

saltað á hverjum plönum, því að það var hvert plan með sína báta.  

Og svo náttúrulega var talið að sumir bátar veidd u betur en aðrir og 

væru betri og kæmu oftar inn og svona svolítill rígur á milli plananna.  

Já er það?                                                           

Já og svo hérna eins og á Hólmsteinsplaninu, þá voru stúlkurnar, það 

var braggi, hann var þarna uppfrá, sem að Bjössi, Baldur og þarna, 

einhvern skúr þarna uppfrá.                        

Já.                                                                                           

Þar var svona eitthvert lítill, svona braggi og þar bjuggu 

síldarstúlkurnar. Og þær voru, það var talið að þær byggju í Hoho, 

það hét Hoho. Hólmsteinn Helgason sko . 

Já.                                                           

Og það var alltaf talað um þær þarna í Hoho. Og svo, flestum fannst 

þetta voðalega sniðugt, svo var al ltaf ein og ein sem sagði ég er hjá 

Hólmsteini Helgasyni, hún væri sko ekki í Hoho.  

Já var svona rígur á milli, svona samkeppni?                                                

Já, já það var svona, svo aftur til dæmis  eins og við þarna í 

Kaupfélaginu, sko við, það var kannski bara hringt kannski klukkan  

sex. Stelpur ætlið þið að koma og salta? Við ætlum að byrja klukkan  

átta, þið getið farið heim til ykkar og haft fataskipti því að, ef það var 

á öllum plönum í einu, þá voru náttúrulega allir vitlausir í að ná í 

þessar örfáu manneskjur sem að ekki voru ráðnar nein staðar.  Svo var 

ég ráðin í síld eitt sumar.        

                             

Nú?                                                            

Hjá Kalla Ágústar. Þá var hann með, var að byggja upp planið.  Það 

var að vísu ekki til og við réðum okkur fjórar hjá honum. Ég og Stína 

Gunna, sem að ég veit ekki hvort þú veist hver hún er. Og Dóra hét 

mamma hennar, þær bjuggu síðast hérna úti í húsinu sem að, sem er 

hérna utan við Rögnu, sem að Árni Gylfa á tti seinna.  Ég og Stína 

Gunna, Una Stjána og Imba, það var kona sem að átti heima hérna. 

Við réðum okkur hjá Kalla, í síld  og hérna. Þá vorum við orðnar pínu 

þreyttar svona fyrst því að það, eftir að það fréttist að Kalli hefði 

hvorki bát eða væri búin að klára bryggjuna og setja upp það sem 

að þurfti að vera á bryggjunni. Ég náttúrulega varð ekkert, lenti 

ekkert í þessu því að ég fór bara strax daginn eftir, hann var með 

olíusöluna, hann var með búðina og hann hafði ekki nokkurn tíma til 

þess að standa í þ essu svo að ég fór alveg í olíusöluna hjá honum . 

Að skrifa á nóturnar og rukka og svoleiðis.     

                                                    

Þannig að þú fórst aldrei í síld?                                                                                                

Jú ég fór nú stundum í síld.  

En ekki hjá honum?                                                                                                          

Jú hjá honum, ja sko, hann hafði ekki, svo hann, svo montaði hann 

sig af því að hann  leigði okkur út.   

Nú?       

Já ég man eftir því einu sinni að það tók, þá fórum við allar saman 

og það kom síld um kvöldið og við söltuðum úti á Hafsilfri  og hérna, 

og hann gekk svoleiðis frá því að við fórum í, fengum ókeypis kaffi á 

kaffitímum þarna upp i og þær voru náttúrulega miklu duglegri en ég 

að salta en, heyrðu svo datt, svo hérna uppgötvaðist það að, að 

hann var með, hann var með hérna, hvað heitir hann nú, sem að 

þær eru með í vinnslunni útfrá, hét það Gistibarkinn ?  

Ha?                                    

Nei, æi hérna útfrá, sem að þær, þarna listakonur . Og hann var þar, 

hafði þar uppi á loftinu fyrir, þá var hann að fá sér starfsfólk og við 

vorum sendar þangað til að gera hreint. Og hérna þessi Imba, hún 

vildi bara gera hreint, svosem eins og hé ðan og svona uppundir 

svona miðjan þennan skáp.(Segir Dúdú og bendir á hnéð á sér og 

upp á miðjan eldhússkápinn). Hún vildi gera bara ekki neðst og ekki 

efst. 

Af hverju var það?  

Það var svo að hún þurfti ekki að teygja sig, fara uppá stól til þess að 

fara efst og beygja sig neðst eða eitthvað.  En svoleiðis að það var 

ákveðið að við ætluðum að vera saman. Við Una og svo þær. En svo 

hérna, svo var náttúrulega engin sanngirni að Stína Gunna gerði 

hreint kannski allan daginn, bara efst og neðst . Það endaði með því 

að hún var orðin svolítið þreytt á þessu svo að ég sagði nú Kalla frá 

þessu og svo kemur hann askvaðandi einu sinni og ætlaði að líta eftir 

okkur, svo horfir hann neðst og hann horfir upp og segir, vindur sér 

upp að Stínu Gunnu og segir: Stína mín, ert u orðin ósköp þreytt á að 

beygja þig, það er svo allt öðruvísi hreint gert þar og að ofan heldur 

en á miðjunni. Geturðu bara gert hreint á miðjunni. Já segir Stína 

Gunna og hló. Þá ákvað hann það að við færum bara hver í sitt 

herbergi. Þetta var voðalega l jótt, því hún gat alls ekki beygt sig 

svona niður svoleiðis að eftir það þá vorum við bara hver í sínu 

herbergi og gerðum hreint þarna, skófluðum þarna saman af loftinu 

uppi á tveimur dögum.  

Hvað átti að vera þarna uppi?                                     

Kvenfólkið sem að hann var þá búin að ráða aðkomukvenfólk, þá 

var nú planið komið í gang í vikunni á eftir, þá fórum við bara að 

salta, nema þegar að, það kom nú fyrir að hann sagði við mig: 

Heyrðu hérna farðu uppeftir og kláraðu olíureikningana og farðu o g 

rukkaðu þá. Svo ég sagði við hann: Er ég ekki í síld? Nei sagði hann. 

Þú ert á skrifstofunni.  Ég fór svo og gerði það. Og var sjálfsagt feginn 

að vera í því. En þetta, við vorum svona heilt sumar, svo vorum við 

búnar að salta við vorum búnar að salta á ö llum plönunum.  Svona 

áður en hans komst í lagið. Þetta var hið skemmtilegasta mál.   

                                     

Já. Þannig að þú hefur verið í öllu nánast?    

Svo var ég einu sinni í öllu, hér um bil. Ég vann uppi á hreppskrifstofu. 

Ég var þar ein.  Það var áður en Heimir kom. Og þá var ég bara ein á 

skrifstofunni. Svo fór ég með það sem þurfti, hreppsnefndin þurfti að 

skrifa undir. Þá var það vanalegt að ég sat niður á bryggjupolla til 

þess að bíða eftir að hreppsnefndin kæmi í land svo hann gæti 

skrifað undir þetta og jú, jú þetta var bara svona. Heimir Ágústar var 

Oddviti þá og réði mig á skrifstofuna og var sjálfur úti á sjó og það 

var öll hreppsnefndin á sjó. Á þessum tíma, sjómenn, og þá hérna, þá 

vann ég á morgnana uppi á hreppskrifstofu um tím a. Þá vann ég á 

morgnana uppi á hreppskrifstofu og það var þarna einhverra hluta 

vegna, ég man ekki alveg en ég vann niður í banka, bankinn var 

opinn frá eitt til fimm. Þá vann ég niður í banka og svo leysti ég 

stundum af á kvöldin úti á, útí á pósthúsi eð a úti á síma. Þá var síminn 

opinn til tólf á kvöldin.  

Nú?                                                                

Öll sumur.  

Tólf á kvöldin?                                                      

Já.  

Af hverju var hann opinn svona lengi?                                                            

Það var bara svo mikið að gera. Þegar að allt var komið, stúlkur á öll 

plön og skipin inni, það, þetta var bara þjónusta fyrir sjómenn og það 

var hérna einu sinni, þá kom Hólmsteinn uppá hreppskrifstofu, gamli, 

um morguninn og var eitthvað að gera þar og ég var þar og 

afgreiddi hann með það sem hann var að gera. Svo kemur hann 

niður í banka aftur svona um hálf 3. Horfir á mig og segir: Hvað ertu 

komin hingað? Já sagði ég og ég var þar svo til klukkan  fimm í 

bankan um eða rúmlega fimm. Fór þá beint út á, það voru einhver 

veikindi úti á símstöð, þannig að ég fór beint út á símstöð. Svo kom 

hann þangað og ætlaði að borga kall og þegar ég var þar enn þá 

leyst honum nú ekki á, þá sagði hann, horfði á mig svolitla stund o g 

sagði:  

Gunnur er gæðafreyja,  

glaðlega styður vagn,  

það er sannast að segja  

að hún sýnist allra gang.  

                      

                                                                                                   

Og Valtýr var svo fljótur að han n náði vísunni sko og hann skrifaði 

hana upp.  

Þannig að þú hefur bara verið á hverjum stað?  

Ég var það um tíma. Já ég, svo hérna hætti ég nú á hreppnum og 

þá var maður. Ég vann oft á hreppnum, þegar að Heimir var hérna, 

þá leysti ég hann af þegar að hann fór í frí og fór á fundi og eitthvað. 

Annars var ég í vinnu úti á Jökli. Og var í, var að flaka.  Og svo sagði 

nú Gvendur Lúlla einu sinni, hann væri að gefast uppá því að hafa 

mig þarna því ég væri rétt komin í vinnuna þá væri hringt af 

einhverjum, símanum  eða bankanum eða einhverstaðannar og ég 

fengin lánuð og svo fór hérna, svo fór einhver í svona, hann var í 

svona þvælingi, var bara á hrinum og þessum stöðum, svo þegar ég 

hætti nú að vinna, þá kom uppúr kafinu að ég átti inneign í sex 

lífeyrissjóðum.  

Nú?                                                          

Það var náttúrulega mismunandi mikið í þeim en ég átti þá eitthvað. 

Ég var búin að vinna á svo mörgum stöðum og það hafði hver, 

bankinn og síminn og hreppurinn, þetta var allt með sér lífeyrissjóði . 

Já.      

Svo þegar að kom svona brælur þá voru þær sem ekki gátu, voru 

duglega að fara í bíó eða eitthvað, þær gátu verið óskaplega leiðar 

á lífinu.  

Nú?                                                                                  

Ekkert að gera og ekk i hægt. Við skildum það nú ómögulega í 

Kaupfélaginu að þær voru að kvarta undan því að þær gátu ekkert 

sofið á nóttunni því það var svo mikill hávaði í bragganum. Ég hélt þá 

að þær gætu bara sofið á daginn. Eins og hinar, nei þeim líkaði það 

ekki öllum.  

En af hverju var svona mikill hávaði í bragganum? Var bara fólk að..                                           

Ég bara, fólk var bara að djúsa og skemmta sér og það kannski var 

ekkert, ekkert allir ánægðir með það.  

En ert þú í sambandi við eitthvað fólk í da g, sem að þú kannski 

kynntist hérna á síldarárunum?                                                                                                                                           

Nei ég var það nú svolítið, já dálítið lengi en svo smá hjaðnar þe tta. 

Svo hættir maður að, að vísu hérna við, ég hef nú verið að sýna 

kirkjuna undanfarin ár og einu sinni kom hérna hópur af, af hérna 

löggildum ellilífeyrisþegum.  Og voru að ferðast um landið. Þetta voru 

um tuttugu og átta stykki í rútu. Og þau voru búin að hringja og biðja 

mig, hringja í mig, þau höfðu hringt á hótelið og Erlingur vísaði á mig. 

Þeim langaði svo að sjá kirkjuna. Svo langaði þeim að fara á öll 

plönin og hitt og þetta sem þeim langaði til að gera.  Svo hérna, fer 

ég nú út í kirkju ef að þau f æru nú að þyrpast inn og allt í einu kemur 

ein og horfir á mig og segir: Nei ert þú að sýna kirkjuna? Já segi ég, 

hún segir þekkirðu mig ekki. Nei sagði ég. Ég er nú voðalegur sauður. 

Ég er nú aldeilis hissa segir hún. Ég var hérna á síldarárunum, ég var 

hérna á einhverju planinu segir hún. Og þú varst í Kaupfélaginu og 

þú varst svo leiðinleg.  Þú og þessi ljóshærða og Lilla. Þið voruð svo 

leiðinlegar. Og nú sagði ég: Var eitthvað lítið til? Já það var bara 

aldrei neitt til sagði hún. Og það var nefnilega ei tt sumarið, að 

minnsta kosti eitt sumar, þær sem voru með okkur, þær, þeim fannst 

slæmt að þær gátu ekki sagt: Því miður það er búið. Og iðulega þá 

vorum við í því að segja: Nei því miður það er búið. Það er gengið 

upp og það kemur með einhverjum og einhve rjum bíl, svo líka, svo 

voru, var ég mikið í mjólkinni, eins og ég sagði þér  og það, maður var 

nú ekki voðalega vinsæll að vera í mjólkinni þegar hún varð búin.                          

Nei, þannig að hún hefur munað eftir því, hvað henni fannst þú vera 

leiðinleg?                           

Já og ég sagði, hún sagði, ég sagði: Þú þekki mig ekkert, þú veist 

ekkert hver ég er. Jú ég veit vel hvað þú heitir, sagði hún. Lilla Dúdú 

Hrefna.  Já, en veistu nokkuð hver okkar það er? Nei, við vissum það 

aldrei. Svoleiði s að, annars upplifði Lilla þessi, hún giftist og fór suður í 

Vík.                                                                                   

Svo einhvertímann, fyrir mörgum árum eftir, líklega tuttugu og tveim 

árum eftir, þá fara þau hjónin að halda uppá eitthvað og fara til 

Reykjavíkur og fara út að borða. Og svo á ball á eftir. Að skemmta 

sér. Og svo sitja þau þar og einhverjir fleiri saman í hóp sko. Svo 

kemur þarna maður, virðulegur fullorðinn maður, og horfir á Lillu og 

segir: Lilla Hrefna Dúdú. Og hérna, já segir Lilla. Veistu það, ég skulda 

ykkur. Hérna þið skrifuðu hjá mér og ég stakk af frá því og það er 

búið að angra mig í þrjátíu ár. Nú sagði hún, hvað skrifuðu við á þig? 

Þið skrifuðu hjá mér 800 krónur sagði hann, en 800 krónur voru 

náttúrulega miklu meira þá heldur en það..  

Heldur en í dag?                                                      

Já og hérna, ég fór svo að hafa áhyggjur af því að kannski væri 

þetta tekið af laununum ykkar. Og  já, já sagði Lilla, það var tekið af 

laununum.  Þegar að við vorum komnar með svolítinn slatta af svona 

miðum, þá stóð kannski eitthvert nafn á og oft bátur, stundum eða 

oftast komu þeir og borguðu en það var svona einn og einn sem að, 

og hann borgaði henni 8000 krónur.  

Er það?     

Og Lilla sagði: Ég sa t bara alveg eins og hálfviti, en hann tók bara 

málin í sínar hendur, já þetta sjálfsagt passar nokkuð núna og hvað 

keyptirðu? Ég keypti buxur og stakk sagði hann, sjóbuxur. Og já það 

er nú alveg lágmark held ég. Ég held, þær munu nú kosta 12.000 

krónur nú na, lagði ég ofan á. En þau sömdu nú um það, Lilla fékk 

8000 krónur. Og svo hringir hún í mig alveg niðurbrotinn og segir: 

Hvað á ég að gera við þessa peninga? Ég sagði henni að frá mínu 

sjónarmiði séð þá skyldi hún bara fara og bjóða Nonna út að borða 

einhvertímann.  Og fara þá á einhvern góðan stað og vita hvort að 

hún fyndi ekki fleiri sem að, henni fannst þetta alveg hreint.  

Já það er magnað. Að fá borgað þrjátíu árum s einna.  

Seinna, tuttugu, þrjátíu árum seinna. Svo lenti Hrefna í þessu einu 

sinni. Hún var fyrir sunnan  og það vindur sér maður að henni og segir: 

Ert þú ekki Hrefna í Kaupfélaginu? Jú, jú sagði Hrefna. Og þá sagði 

hann: Ég er búin að skammast mín fyrir það í einhverja áratugi að ég 

stakk af með skuld.  Nú á hvaða bát varst þú? Ég var í verk smiðjunni. 

Já það var nú miklu verra, miklu óöruggara að skrifa hjá 

verksmiðjumönnum heldur en skipunum.                      

Nú?  

Jæja svo ræða þau málin eitthvað og hann, ég man nú ekki hvað 

það var en hann dró upp 6000 krónur og afhenti henni og hún 

þakka ði honum kærlega fyrir og hann sagði henni: Nú er ég ekki, ég 

held að það stóð Hrefna á miðanum og ég held að það hafi verið 

þú sem að afgreiddir mig. Já sagði Hrefna og þá á ég þessa 

peninga. Það er miklu verra að þeir viti ekki hver skrifaði hjá þeim. Og  

já, já svo hringdi hún auðvitað, þær hringdu ævinlega í okkur og 

tilkynntu okkur þessi merkilegu tíðindi.  En yfirleitt voru menn ekkert að 

gera þetta.  

En var samt dregið af ykkur?                                                   

Já, já , miðarnir okkar vo ru hirtir og skrifað hjá okkur. Þetta var nú ekki 

mikið. En einu sinin þá skrifuðum við hjá, þá voru, þá fengust, 

voðalega langt síðan, það var þegar að úlpurnar voru að koma.  Og 

það var verið að selja þær í Kaupfélaginu. Og við skrifuðum hjá 

Færeyingunum,  og þeir voru alveg brjálaðir í, þeir keyptu bara allt 

upp.   

Hverjir segir þú?                                   

Færeyingarnir. Þeir komu alltaf inn hérna, komu alltaf inn hérna á 

haustin, áður en þeir sigldu heim til sín . Og þá þurftu þeir að klára 

íslensku peningana sína. Og svo er hann búin að kaupa hérna einn, 

hann var búin að kaupa handa sér og strákunum sínum tveimur og 

stelpu, sem var eitthvað í kringum fermingaraldur. Svo langaði honum 

svo voðalega að kaupa handa litla stráknum sínum.  Og við á ttum 

þessa stærð og þá vantaði hann uppá, það vantaði 200 krónur 

uppá. Og hann fannst þetta svo voðalegt. Þannig að ég segi við 

hann að það sé allt í lagi. Ég skal bara, ég skrifa þetta bara hjá mér 

og svo er það bara dregið af mér þegar ég fæ útborgað. Og  það 

var allt í lagi, þú kemur bara næstu suma og borgar mér. En ef ég 

verð dauður segir hann? Já þá verðurðu bara að koma og láta mig 

vita sagði ég, það verður einhver voðaleg vitleysa úr þessu öllu og jú 

hann fékk úlpuna. Heyrðu, fyrsta færeyska skipið s em að kom, það 

var skipið hans og það kom áður en það fór á veiðarnar, það kom 

bara um vorið, það kom hérna inn bara til að borga þetta og borga 

Hrefnu sem hún hafði lánað einhverjum.  

Nú þannig að þeir hafa munað eftir þessu ?  

Já þeir mundu eftir því og þe ssi kom  nú bara og hann sagði: Ég vildi 

að þú hefði heyrt hrópin í börnunum mínum þegar ég dró upp 

úlpurnar handa þeim. Alveg hreint sko, að koma til Færeyja líka var 

alveg, með loðúlpurnar.  

Með loðkraga?                                                                           

Já hérna með hettu.  

Þannig að þú hefur hjálpað honum að gleðja börnin sín?    

Já og það hefur verið voðalega leiðinlegt ef að þessi litli sem var 6 

ára hefði orðið útundan. Mér fannst það bara ekki hægt sko. Já, já 

hann kom bara bein t hérna út til að, áður en þeir, sko þeir sigldu 

bara beint og fóru vestur fyrir, áður en þeir fóru á veiðarnar til þess að 

borga þetta.  Og þeir komu náttúrulega allir uppeftir, upp í búð, ekki 

til að kaupa, þeir keyptu aldrei neitt svona fyrst.  Bara til a ð, þeir 

sögðu nú að þeir komu til þess að vita hvort við yrðum nú ekki alveg 

undrandi þegar þeir komu til að borga og við urðum það 

náttúrulega dálítið.  En það var oft svona, svona sem að, í sambandi 

við Kaupfélagið. Og það sem mér þótti verst í sambandi v ið mjólkina 

þegar þær komu með peningana. Höfðu peningana ofan í 

brúsanum og svo var ein alveg brjáluð. Ég tók bara ekkert eftir því, 

það var fullt að gera, ég hellti bara beint ofan á peningana og hún 

sagði: Því tókstu ekki peningana uppúr? Því tókst þú þ á ekki sagði ég. 

Og jæja svo lofaði hún því að borga það daginn eftir og gerði það 

en þær sögðu útfrá að hún hafði notað mjólkina, hún hafði bara veitt 

peningana uppúr. Og hafði verið með þetta í klinki.  

Þannig að það var klink á botninum í brúsanum?     

Já, já. Ég tók ekkert eftir því að það var í botninum, stundum tók 

maður eftir þessu og hvolfdi því á borðið, stundum var dót í 

brúsunum.  

Nú, en fannst þér gaman í vinnunni?                                                                                                 

Mér fannst gaman í Kaupfélaginu það var gott að vinna í 

Kaupfélaginu, annars gat verið alveg hundleiðinlegt en svona yfirleitt 

fínt. 

En að salta? Fannst þér það gaman?      

                                                                 

Já mér f annst það ágætt en ég var bara svo slæm í bakinu að ég 

gat ekkert saltað lengi.  Mér fannst það ágætt ef að, ef að síldin var í 

fjóra tíma. Það passaði alveg fyrir mig. En ég held ég hafi nú verið 

frekar fljót, fljót að hérna salta. Ég var ekkert sérlega fl jót að skera en 

ég var frekar fljót að salta. Og svo er nú það að þær sem voru 

örvhentar þær voru alltaf í vandræðum að troðast sig inní saman 

plássið og svona sem var rétthent við næsta. Það var svona, en ég, 

mér var alveg sama, mér fannst alveg eins gott  að salta, að nota 

vinstri höndina við að, sko raða ofan í.  Og var bara alveg sama um 

það og gat alveg staðið öfugu megin ef að sú næsta var . 

Örvhent?                                                    

Til dæmis  að þegar við vorum að vinna þarna í frystihús inu, mér var 

alveg sama þó að ég væri næst við Ósk, því að hún stóð 

náttúrulega öfugu megin þegar hún fór að, þegar hún var að flaka. 

Ég gat vel staðið við, bara öfugu megin, mér var alveg sama hvaða 

höndina ég notaði svo að, að vísu fannst mér það svolíti ð leiðinlegt 

um tíma, ég þurfti að hafa svuntu að aftan líka því að ef ég snéri rétt 

þá jós hún alltaf, þá fékk ég alltaf allan austurinn yfir og það vildi 

enginn vera nærri henni. Svo fundum við það upp að, líklega, ég veit 

að Gvendur Lúlla hafi verið, já  hann setti bara svuntu aftan á mig á 

líka og þá kom ég tandur hrein þó ég væri næst við Ósk.  

En heldur þú að hinum konunum hafi fundist gaman að vinna? Að 

salta?                                  

Mörgum. Já ég held nú að svona frekar. Þetta var svo mikið l íf í þessu.  

Gátu þær alveg spjallað saman og svona?     

Já, já, já það var mikið spjallað og svona mikið talað nema þær sem 

voru alveg ógurlega duglegar þær náttúrulega hvorki töluðu eða litu 

upp eða.  

Það var bara þagað og unnið?                                              

Já, já en svo aftur átti skipsáhöfnin það til að, þeir komu stundum 

eitthvað að spjalla, þeir vildu spjalla og svoleiðis og þá var 

náttúrulega alltaf hendingu næst hverjar vildu spjalla við þá. Og 

oftast nær kom þá fyrirspurnin: Ætli þið að salta í tunnuna? Dettur 

það ekki í hug, ég er komin í sparifötin var kannski svarið hjá þeim. 

Sumir hérna, fóru bara uppí skúr og sóttu sér svuntu og söltuðu.  Svona 

kannski hálfa tunnu eða meira. Það munaði náttúrulega heilmikið um 

það. En ég, jú það mu naði um það. Annars fór nú mikill tími í að tala 

líka og svona. En það var heilmikið fjör þarna á plönum . 

En voru stelpurnar á plönunum þá ekki skotnar í sjómönnunum? Sem 

að komu í land?                       

Jú, jú og hérna. Svo voru þeir að þvælast á mil li plananna . Að kíkja á 

söfnuðinn. Vita hvað og hvernig þetta liti út. En svo voru sumar hérna 

sem að voru að vinna, þær voru útsetta með að ljúga til um í hvaða 

bragga þær voru í ef þær vildu ekki fá þá í heimsókn, ljúga til um í 

hvaða bragga þær voru. Og  það var, stundum gekk það stundum 

ekki. En þetta var heljarmikið fjör.                                                                                                                   

Já ég get trúað því. En þegar það var vont veður, rigning og svona, 

héldu menn þá bara áfram að vinna?  

Í síldinni? 

Já.  

                                                                          

Já, já það var ekkert hægt að stoppa neitt í það og stundum bilaði 

frárennslið og það stóðu alveg hreint, alveg langt uppá stígvéli, bara 

í drullunni undan sér. Maður skar undir sig og biluðu frárennslin, sko 

rennurnar fylltust og stoppuðust og biluðu, þá fór bara útúr þeim og 

rann beint undi fæturna á okkur. Og þá náttúrulega voru sumir alltaf 

að rífast í þeim að það þurfti að verka þe tta en náttúrulega eins og 

þeir sögðu það er ekkert hægt að verka þetta.  Það var ekkert hægt 

að verka fyrr en það kæmi kaffitími en þá var verkað og gert við og 

ekkert hægt að gera við svona undir það.  

Hvernig voru kaffitímarnir? Fóru allir heim eða var..  

Það var sko yfirleitt kaffitímar bara hálftími.  Sumir fóru heim og sumir, 

á plönunum þá var hægt að, þá var sko matsalurinn opinn.  

Já var matsalur kannski fyrir hvert plan?      

Það var yfirleitt sko matsalur á öllum sko, Hafsilfur og Óðni og 

Óskarsstöðinni  og já hjá Hólmsteini. Þau fóru bara upp og fengu kaffi 

þar. En svo var það náttúrulega ekki hjá Kalla. Hann, hann hérna, við 

urðum bara að drattast heim til okkar. En þessar sem að bjuggu 

þarna uppá loftinu í Breiðabliki, þær höfðu eldunaraðstöðu . Og þá 

var voðalega oft, ég man ekki hvort þær voru sex eða, það fór bara 

ein á undan og var þá búin að sjóða súpu ef að búið var að vera 

lengi og svo eitthvað og þær skiptust bara á að, sko það var nú sko 

hópur samstæður, samstæður hópur. Og þær sögðu nú reyndar 

þegar að þær voru að segja strákarnir, strákarnir sögðu: Er mamma 

þín nokkuð á planinu? Já og amma líka og bentu á einhverjar sem 

að ég held að hafi hvorki verið mamma né amma, en þær voru 

þarna í bragganum og þeim kom svo vel saman stelpunum þarna, 

þær vo ru sex þarna. Eða líklega átta. Stelpunum kom svo vel saman 

við kerlingarnar . Þær voru allar niður á plani og þeim fannst alveg 

sjálfsagt að þvælast á plönum, þær áttu það til að segja Kalla frá því 

að hún getur bara ekki komið hún er svo lasin.  Nú já hvað  ætli þið að 

láta hana sofa lengi? Já hún verður nú að sofa allavega fram að tíu 

kaffinu. Sögðu þær og þær voru duglegar við að útrauða þeim 

svona, svona svolítið, að vinna með þeim svona. Og yfirleitt held ég, 

svo var náttúrulega eins og alltaf voru manne skjur í bröggunum sem 

að voru alveg ómögulegar. Gjör ómögulegar.  

Nú af hverju?       

Ja þær voru bara ómögulega. Það voru allir seinuppgefnir á þeim.  

Var það fólk sem að nennti ekki að vinna?  

Já eða það var allt ómögulegt og, til dæmis hérna jú Gunnar 

Halld órsson, það var hann sem ég gleymdi, það var hann sem að 

saltaði hérna framfrá. Svona einhverstaðar þar sem beygjan hjá 

kaffihúsinu er eða eitthvað svoleiðis. Og hann var, þá var hús fyrir 

neðan húsið heima, bara gatan á milli.  Og þar hafði hann sitt, sitt  

hérna fólk. Og hann var með mikið af fólki að sunnan alltaf og einu 

sinni var það, það stoppaði rútan þarna á götunni bara og, og hérna 

mamma var heima og þau voru, Jói var heima líka, þau voru bara 

eitthvað að horfa á rútuna og það þyrptist fólk út. Svo hérna, hringdi 

síminn og mamma fór eitthvað í símann og kemur úr síman og þá er 

bara komnar þrjár konur inní gang. Ein var í pels og hún var í sko 

hérna í flottum stígvélum sem að náðu aðeins  fyrir hné.  Og hérna, 

rosalega flott og fín. Og hún segir bara þ egar að mamma kemur: Í 

hvaða herbergi förum við. Og mamma bara horfði á hana og segir 

biddu fyrirgefðu, eru þið hjá Gunnari Halldórssyni. Já sagði hún, við 

erum hjá honum. Og hann býr þarna neðan við götuna sagði hún. 

Já við viljum heldur vera svona í heim ahúsi sagði hún.  Ja það er, 

sagði mamma. Ykkur stendur það ekki til boða. Og þær bara röfluðu. 

En svo vorum við svo bráðheppinn að við, eða Jói kom nú og bauð 

þeim að bera dótið fyrir þær niður eftir. Þær voru komnar með dótið 

sitt heim á stétt . 

Nú ætluðu þær bara að flytja inn?                                                                                                      

Já, já þær vildu heldur vera í húsinu, með gardínum og öllu 

tilheyrandi heldur en niðurfrá. Og svo fór Jóhann að tala við þær 

eitthv að, tvær þeirra voru nú, sögðust bara, báðust bara afsökunar 

og voru að reyna að dratta þessari í burtu og Jói sagði á ég ekki að 

bera dótið niður eftir fyrir ykkur. Æi jú sagði hún og hann fór svo 

margar, þrjár, fjórar ferðir með dótið þeirra og svo segir  hann við 

hana. Ert þú að fara vinna á skrifstofunni? Nei sagði hún, ég er að 

fara salta. Já, já sagði hann og horfði svona á hana, þú ert nú dálítið 

fín til þess. Já þetta eru ekki söltunarfötin. Jæja svo fer hún, svo 

drattast hún niður eftir og hún var v íst rosalega erfið sögðu þeir 

þarna, hún var alltaf að setja út á eitthvað og svona og nema svo er 

það nú verst daginn eftir, bara einhvertímann um tvö, þrjú leytið. Og 

hún fer á stígvélunum niður á bryggju þessi og Kalli sagði við hana: 

Nei góða mín þú ve rður að fara heim í gúmmístigvél. Ég læt ekki sjá 

mig í svoleiðis löguðu. Ja þú ferð ekki, þú kemur ekki á mitt plan í 

svona stígvélum til þess að eyðileggja þau á fyrsta klukkutímanum og 

rukka mig svo um svona stígvél. Það kemur ekki til greina. Þá átti h ún 

þá náttúrulega engin stígvél og hann var nú með stigvél svo þetta 

reddaðist nú smám saman og svo hafði hún svo voðalegar áhyggjur 

af að stígvélunum hennar yrði stolið þarna inni á skrifstofunni hjá 

honum. Hann sagði að það væri engin hætta á því. Ég hef  engan 

áhuga á þessum stígvélum og það er enginn annar en ég til þess að 

stela þeim . Svona sko, fólk var stundum svona skrítið.    

                      

Voru margar svona svaka skvísur að koma að vinna í síld?  

Alveg, já, já það var, þetta var eilíft vandamá l, það var alltaf að 

koma ein og ein, hún kom bara í sínu fínasta skarti.  

Já er það?                                                                                                             

Já og það var aðallega skótauið sem að var svona vandamál. Ef að  

þeir hefðu ekki skipt sér af því, þó að þær væru svona, en hún kom 

ekki í pelsnum.  

Nei hún hefur skilið hann eftir heima?                                                             

Hún skildi hann eftir heima. Ég held hún hafi verið, þessi hafi verið í um  

það bil viku. Hún hefur líklega verið í viku, líklega hafa ekki verið fyrr 

en bara einn dag í viku.  

Voru þær, þær hafa ekki verið mikið lengur? Voru þær bara                                                     

Jú, jú þær voru ráðnar allt sumarið  eða svona  mismunandi eftir því 

sem að þær réðu sig eftir, hvort þær voru í fríi eða eitthvað . Það var 

svona. En svona venjulegar konur, stúlkur þær vissu vel hvað þær 

voru að gera. En svo voru alltaf að koma svona. Einhvertímann þá 

var nú úti á Óðni, þá komu þarna svona rosalega, þrjár eða fjórar 

eða fimm, komu sko, réðu sig saman og þetta var þvílíkur stæll á 

þeim sko að þegar þær voru búnar að vera í hálfan mánuð þá 

höfðu þær ævinlega verið lasnar þegar það kom Síld og þá held ég 

að þær höfðu verið sendar heim . Svo ætluðu þær held ég að fá 

fyrirfram og það var nú, sko þeir voru ekki sérlega hrifnir af því að láta 

fólk hafa, fólk fékk alltaf, sko pening til að, þeir borguðu aðra ferðina, 

fékk alltaf pening til að koma og eitthvað meira svona rétt fyrstu 

dagana . En svo náttúrulega fólk sem að kom bara til að vera en ekki 

til að vinna, það náttúrulega fékk ekki pening.  

Nei, hvernig var borgað? Var  borgað vikulega eða mánaðarlega?   

Það var borgað vikulega eða sjálfsagt, það var hægt að fá borgað 

vikulega, ég var nú ald rei svo duglega að. Svo var nú, það var 

svolítið mál hjá okkur ef við vorum búnar að salta á mögum plönum 

að fara nú að týna saman nóturnar og hvað, vita hvenær ég var á 

þessu planinu og, en yfirleitt fórum við nú voðalega sjaldan nema 

einhvertíma, svo vor u þau stundum svona um mánaðarmót og hringt 

í okkur og getið þið ekki komið með nóturnar ykkar . Og jú, jú við 

náttúrulega fórum þá. En það var mikið fjör í síldinni.  

Já mér heyrist það.        

                             

Það hérna, ég var komin með gleraug u og það er ekki gott að vera í 

Síld með gleraugu . Það slettist uppá þau og svo var maður káfandi 

með vettlingunum, gúmmívettlingum og þú getur ímyndað þér 

hvernig þau urðu þá og svo þegar að það kom úði á þau og svona.  

Það hefur bara gert illt verra ?        

                                               

Já, já en það var svona slettugangur stundum og svo voru við svolítið 

slettulegar og, og það, svo hérna stungum við einhvertímann upp á 

því, þegar að Óskar Stebba var verkstjóri hjá Kalla, þá stungum við 

up p á því við hann að hann setti bara upp, hann réði bara einhvern 

til að þurrka og þvo gleraugun okkar.  Nei  hann tók það ekki í mál, 

hann gæti vel gert þetta bara sjálfur, og svo fann hann þetta fína 

ráð. Hann var með svona kvartil þarna með vatni og hann þ voði, 

hann skolaði af þeim svona.  En hann þurrkaði þau ekkert, en það 

svosem var, þetta var mikill munur samt, eftir að hann fór að skola 

svona af gleraugunum.  

Voru þið þá margar með gleraugu?      

                        

Já, já, hann tók bara, hann hélt b ara svona í þau og buslaði þeim 

svona til í hérna, vatninu.                                                   

Já það hefur verið munur?        

                         

Já það var heilmikill munur. Ég man að á einhverju planinu útfrá líka. 

Þá var svona hægt a ð, það var, ég held að það hafi nú bara verið 

svona fata sem maður gat farið og skolað þegar þau voru alveg, 

alveg troðfull orðin.  Og svo var náttúrulega, það var, þær sem að 

voru með slæður yfir, þær stóðu betur að vígi. Sko margar sem að 

voru með slæður alveg yfir hárinu, en ég var það aldrei. Það var 

iðulega að ég þvoði mér um hausinn kvöld eftir kvöld eða nótt eftir 

nótt þegar ég fór, fór ég í hérna, það slettist alltaf svona 

einhvernvegin á mann og í hárið á manni.  

Já hvernig voru konurnar klæddar?                                                                                                      

Þær voru með svuntu. Hérna, alveg og svo komu síldarpils sem að 

maður fór í, þær náðu svona alveg upp fyrir buxurnar og hérna alveg 

upp um hálsinn og svona ba ra pils báðu megin, bæði aftan og 

framan. Þetta var mjög gott því að þær voru allt í einhverju innan 

undir svoleiðis, sem að þær fóru bara úr í leið og pilsið og þá komu 

þær bara tandurhreinar og fínar innanundir og ég veit að það var 

stelpa oft í svona. O g hún hafði fengið sér bara svona nælon stakk 

svo, svona eins á litinn og svo bara þegar að hún fór inní kaffi og 

svoleiðis þá fór hún bara úr því líka og þá hérna kom hún eins og 

tandurhrein alveg eins og klippt úrúr tískublaði . Þegar að við vorum 

að töng last inn grútskítugar.                         

Já og sumar hafa þá verið með svona skuplu um hausinn?  

Já voru svona með svona bundið hérna undir , svoleiðis að hárið var 

bara laust.  

Og í gúmmístigvélum?                                

Gúmmístígvélum, já allir í gúmmístígvéum. Og eftir að þessir stakkar 

eða þessi síðu pils komu þá var það voðalegur munur . Því að þá voru 

stígvélin líka hrein. Nema bara rétt, rétt fótur alveg.  En það var 

heilmikið, heilmikið fjör í þessu.  

Já, en af hverju heldur þú að Raufarhöfn h afi verið svona góður 

staður til þess að vinna síldina?      

Raufarhöfn var einn mesti síldarstaðurinn í mörg ár  svo fór Síldin og 

flutti sig austur og þá fóru einhver plön, fóru þá austur. Hérna Valtýr 

þorsteinsson hætti bara hérna og flutti allt liðið austur á Seyðisfjörð og 

ég held að Óli Óskars fór eitthvað austur líka.  

En veiddist þá bara svona mikið af síld við Raufarhöfn?   

Það, hérna fyrir vestan, bara hérna fyrir norðanlandið, vestur undir 

húsavík sko, svo náttúrulega sumir bátarnir fóru á Siglufj örð líka . En 

yfirleitt, plönin höfðu einhvern, það voru búin að ráða sig nokkur skip 

sem að lögðu bara upp hjá þeim, svoleiðis að, og svo ef að, ef að 

hérna vildi svo óheppilega til að öll skipin á einhverju planinu veiddu , 

þá urðu þeir að skipta sér niðu r á hin plönin. Og okkur fannst nú alltaf, 

sérstaklega stelpunum sem að voru alltaf í síld, þeim fannst nú 

rosalega skemmtilegt að fá ný skip og nýja stráka.  

Já, nýja stráka til að horfa á?       

Nýja stráka til að spjalla við.  

Heldur þú að það hafi verið eitthvað mikið öðruvísi hérna á 

Raufarhöfn heldur en á Siglufirði?  

Ég held að það hafi verið mjög líkt á siglufirði og hérna . En svo var 

það, sko, það var Jónsi, úti á hérna, hvað hét nú hans stöð, ég sagði 

þér það áðan.  

Hvað sagðir þú nú aftur?       

Hvað  sagði ég, jæja hann var þarna útfrá líka.  Og svo byggði hann 

yfir planið, sko bandið og þá var maður inni og þá mátti rigna eins og 

hann vildi og þá var voðalega mikið, gott því að þá þurfti maður ekki 

að vera eins mikið klæddur. Náttúrulega ef maður stóð  bara úti í 

allskonar veðrum þá þurfti maður að ver heilmikið klæddur og mér 

fannst ég stundum vera svo dúðuð að ég gat ekkert rótað mér, svo 

aftur eftir að þeir fóru að byggja, þá fóru hinir að byggja líka . Þá var 

þetta allt annað líf, að vera salta inni.                               

Já auðvitað.                                                                 

Og þá til dæmis  eins og að vera með gleraugu í rigningu, það er ekki 

neitt voðalegt gott að vera, ef að þau eru nú skítug líka.   

                                               

Já það er nú alveg ömurlegt.        

Já það er ekki nógu þægilegt. En varstu ekki með einhverjar 

spurningar ?                                     

Ég er bara með svona punkta hjá mér.     

Já, já.                                                        

Kannski ekki beint neinar fastar spurningar                                                             

Ekkert svona, mamma þín sagði mér að þú hafðir verið með 

einhverjar spurningar.  

Já, en finnst þér Raufarhöfn vera allt öðruvísi í dag hel dur en á 

þessum árum?   

Já.  

Hvað er svona öðruvísi?                                                            

Ja það sem er mest öðruvísi, það er að gatan er malbikuð. Það held 

ég alveg, veistu það að hann kom þarna þegar að þetta fólk kom 

hérna, það var, m egnið af því hafði verið hérna í síld og í bröggunum 

og því fannst alveg hreint, Raufarhöfn með steyptar götur sko, svo að 

ég hérna, ég for með þeim út á rúntinn á eftir og svo þegar við 

vorum að koma utan að, fórum út á höfða og eitthvað. Þá voru þau 

að þ usa um þetta að þetta væri engin Raufarhöfn þar sem að 

göturnar flytu ekki sundur og saman af rigningarvatni, hann kynni 

bara ekkert við þetta sagði hann. Ég sagði við bílstjórann, ég sat 

þarna frammí hjá honum, ég sagði við bílstjórann: Lokaðu fyrir 

hátal arann og sagði heyrðu bráðum kemur hérna smá gata uppeftir 

og hún er sko ekki malbikuð og hún er verulega vond. Mikið af 

holum. Það er best að fara með hann, svo að ég segi, fer að tala 

eitthvað, þá segi ég: Heyrðu ég er orðin stein uppgefinn á að hlusta 

á  röflið í honum um malbikið á götunum, nú ætla ég að fara með 

ykkur á eina gamla góða. Og jú, jú við fórum svo að það gargaði 

allir: Hvað ertu að fara ! Vertu á veginum og svona . Hann var þetta 

litla sæll: Bíddu nú er ég farin að kannast við mig og svoleið is. Þá kom 

það uppúr kafinu að hann bjó í hérna, hann bjó á leiðarenda. Þarna, 

Gullu húsinu, sem að einu sinni var. Hann bjó þar í kjallaranum þegar 

hann var í síld hérna, eða var að vinna hérna, þá bjó hann, það var 

á einhverju plani sem var með kjallaran um hjá honum, fjögur 

herbergi og hann bjó þar. Hann var nú heldur glaður þegar hann sá 

húsið sitt. Og svo fórum við, fórum við í bryggjuferð  og það var 

náttúrulega búið að taka svo margar bryggjurnar . Og hérna, en ég 

dreif mig með þeim, það var þó nokkuð u m, tíu, tólf sem að 

þvældust með mér um allar bryggjur og hérna, þeim fannst þetta 

voðalega sniðugt að, við byrjuðum hérna, alveg fremst og löbbuðum 

út bryggjurnar alveg út af hóteli . Þau, þær voru alveg alsælar sumar 

sem að voru þarna og það hérna.                        

Þau hafa alveg þekkt umhverfið?                                                                      

Já þekktu bryggjurnar og þekktu sko bryggjurnar sínar og jú, jú þetta 

var ágætis túr og svo í annað skiptið þá var ég með fólk úti í kirkju og 

það var svona fullorðið fólk allt saman nema svo, svona ung kona 

bara, gæti hafa verið um svona þrítugt, kannski ekki . Og hún var 

með móður sína í hjólastól , svo segir hún við mig inni i kirkju og, eða já 

eins þarna inni einhverstaðannar, þá segir hún v ið mig: Er nokkuð 

hægt að koma út á höfðann og sjá ofan í Höfðalautina? Já ég sagði 

að það væri hægt að keyra út á vita og það sæist aðeins ofan í 

hana  og hún segir: Mömmu langar svo voðalega til að fara og sjá 

ofan í Höfðalautina. Svo að ég segi henni það  að við, ég geti alveg 

farið með þau, með þær, þegar ég sé búin að sýna, svo eru allir 

farnir og þær biðu bara og já, já og hún er svo komin með hana 

niður, með hana á hjólastólnum, hún fór bara, alveg út fyrir endann, 

við slógum niður grindverkið, tvær sp ýtur svo hún gæti komist, það 

var líka annar þarna í hjólastól sem að komst eftir, þarna upp eftir, 

bara eftir, neðan kirkjuna. Að vísu er náttúrulega engin rennibraut inní 

eða hvað heitir það nú, inn í kirkjuna sko, kallinn bara ýtti þeim uppá 

þarna.  

Já svo hann kæmist inn?                                                                                         

Já hann var, þau voru þarna ein tvö, þrjú.  Nema jæja, svo eru allir 

farnir já, nema þær og þá bara skildu þær eftir stólinn og hún gat sko 

stigið í  fæturna. Hún gat komst alveg inní bílinn, fór inn í framsætið  

og hin fór bara inn í og ég keyrði svo út eftir og stelpan var voðalega 

ánægð, allskonar útsýni þarna og sá í allar áttir og ég lagði svo 

bílnum svo að framrúðan snéri að Höfðalautinni, þá segir , og stelpan 

var hlaupin út og eða konan og, komin fram á brún og ég veit ekki 

hvað og hvað, segir hún við mig: Vilt þú ekki fara út líka í smá stund? 

Er frekt af mér að, nei ég get alveg farið út sagði ég og dreif mig út 

og við vorum svo bara þarna, ég og  hin og tala og spjalla og ég var 

að reksast í henni að fara ekki svona framarlega . Þú veist og svoleiðis 

og hún situr svo hin inn í, inní hérna og ég segi við hana: Mamma þín 

vildi helst losna við mig úr bílnum. Já sagði hún, eitthvað voðalega: 

Ég held að  þetta hafi bara verið það eina sem að hún hafði áhuga 

fyrir, svo segir hún og hlær svona hálfpartinn og, hún kallaði mig nú 

Höfðalautina í gamla daga.  

Höfða?                                                                                                       

Höfðalautina, sjálfsagt hefur hún orðið til út í Höfðalautinni . Það kom 

nú fyrir.  

Kom það fyrir?                                                        

Það voru svona hleðslur, sem að standa ennþá, þetta höfðu verið 

sko kartöflugarðar og það hefur verið  hlaðinn veggur á milli, þessi átti 

þarna garðinn, hinn og hinn. Það voru svona einir þrír svona veggir, ja 

þeir hafa verið svona eins og borðið. (Segir Dúdú og bendir á 

eldhúsborðið sitt) . Það var ágætis skjól þarna á bakvið veggina, þar 

að segja ef að þa ð voru ekki of margir komnir  . Það var rosa fjör 

hérna, það var mikið farið og labbað út í Höfðalaut.  

Já ástfangið par?                                                               

Já, já og það var mikið, það var mikið gert af því einhvertímann.  

Þannig að  það hafa mörg börn orðið til hérna á síldarárunum?  
   

Ég held að það hljóti að vera, ja þetta var ansi mikið fjör í þessu.  

Já er það ekki?                                                                     

Jú, það var, með þessar sem að var svolítið um ví st, að það þær tóku 

niður hringana, giftingahringana á norðurleið.  Á leiðinni norður, já 

þær gerðu það stundum á leiðinni í rútunni norður.  Var nú sagt. Og 

svo var þessi eilífa hræðsla náttúrulega um að það kæmi einhver 

sem að þekkti, fólk þekkist alls sta ðannar. Og hérna, það var nú sagt 

um eina að hún, hún var voða mikið með vettlinga . Ekki til að hylja 

hérna giftingahringinn heldur til að, sjálfsagt að það sæist ekki að 

hann var ekki þarna. Á réttum stað . Já, já þeir sögðu það, hún var nú 

úti á Óðni þess i og það voru þarna stelpur á Óðni sem að við 

þekktum ágætlega og sem að voru að spila handbolta, við spiluðum 

alltaf handbolta í þá daga, á smá velli sem var búinn til úti á höfða, 

svona rétt áður en að höfðinn er að byrja. Og þær spiluðu og svo var 

þarna  stelpur sem að spiluðu með okkur handbolta. Og hérna, við 

kepptum í Ásbyrgi og við kepptum inni á Húsavik og hérna, þær voru 

þarna einar þrjár, fjórar sem að voru vanar sko og fannst þetta alveg, 

þegar að ekkert var að gera, óskaplega gott að, á kvöldin a ð geta 

fengið sér smá sprett, hlaupasprett í handbolta.  

Já það hefur nú verið gaman.                                                                                

Það var ágætt. Svo hérna, og það náttúrulega myndaðist 

kunningjaskapur við þessar stelpur. Þæ r sögðu okkur frá þessari konu 

sem að hafði tekið niður hringinn og hérna, svo gekk þetta nú 

heillengi og gekk vel oft hjá henni, þetta var stórglæsileg kona og 

gekk oft vel hjá henni, henni var, það var búið að tileinka henni 

nokkur skip þarna . Og stelpur nar, þær urðu, þær voru svona saman 

búnar að segja okkur þetta, áður en að segja okkur þetta áður en að 

kokkarnir komu í land sko, svo að við gætum grennslast eftir þessum 

náungum og svo hérna er það einhvertímann að það kemur þarna 

smiður sem að hafði ver ið ráðinn í eitthvert sérstakt verkefni á Óðni, 

það var eitthvað eða eitthvað að innrétta eitthvað, alveg uppi á 

efsta loftinu . Og  jú, jú svo náttúrulega kemur hann inn, niður í mat, 

hann var alltaf í mat þarna og sér þarna þessa konu og drífur sig til 

he nnar og sest hjá henni og þau fara að spjalla. Heldur þú að þetta 

sé ekki mágur hennar. Og þær höfðu óskaplegar áhyggjur út af 

þessu því að ekki gæti hún verið með vettlinga við það að borða .                                                                             

Nei.                                                                                                                                               

Þetta var óskaplega. Og fylgdumst mikið með þessu í gegnum 

stelpurnar en það var sagt að hún væri  ævinlega með vettlinga á 

vinstri hendinni.        

Já hún hefur þurft að hafa sig hæga f yrst að mágur hennar væri 

þarna ?   

Já hann var nú ekki lengi, hann var smiður þarna í tvo, þrjá daga.  

Ætli hún hafi ekki bara sett upp hringinn á meðan hann var þarna?  
  

Já, já hún hefur getað gert það . En hérna, stelpurnar héldu nú það 

að það hefði einhver þarna verið svo hugulsamur og verið búin að 

segja honum þetta , trúlega.      

Ætli það ekki.                                                                    

En hann virtist hafa verið dálítið undrandi að sjá hana í bragganum 

og við höfðum ekkert frétt um það.      

                                                                          

Nú?                                                          

Þetta gat verið svolít ið skrautlegt.       

                        

Já en hvernig var þetta, gekk allt slysalaust? Eða urðu slys eitthvað 

hérna?  

Nei það var ekkert mikið. Ég man ekkert, ja það náttúrulega, það var 

verið að skera sig svona svolítið en það voru allir, það var bara farið 

og límt heftiplástur yfir og allt í lagi. En svo komu löggur. Það var 

nefnilega fyrstu tvö árin sem að ég var að vinna í kaupfélaginu, þá 

voru engar löggur hérna og afskaplega friðsælt. Svo var alltaf 

heilmikið úr háskólanum, því að Háskóli Íslands, hann hafði leyfi fyrir 

einum þriðja af starfsmönnum í verksmiðjunni. Það gátu verið fjórtán 

til átján háskólanemar í verksmiðjunni og það var allt annar 

þjóðflokkur. Heldur en hitt.  

Heldur en hinir?        

Já, það voru náttúrulega allskonar náungar. Það var  einn sem að 

kom hérna, það var hrikalegt. Hann vakti í viku, hann gat ekki sofnað.  

Nú?                                                                

Og hann vakti í viku þá var hann orðin alveg snar vitlaus. Hann var 

svo bara sendur í, sendur á spítala. Hann náði aldrei að sofna. Þó 

hann lokaði augum sko, það var ekki, hann gat ekki sofnað. Svosem, 

það var nú haldið að það væri útaf birtunni svo að við fórum og 

settum eitthvað dökkt fyrir gluggana en nei það var ekki.  

Var það einhver úr háskólanum sem að. .     

Já hann var úr háskólanum, hann náði aldrei að sofna. Hann hefur 

líklega verið fimm daga hérna, farið á sjötta degi. Verið fluttur þá . 

Hvernig ætli hafi staðið á þessu?                                                    

Ég veit það ekki. Þá er hann ba ra deyfður niður sko og.  

En voru þau þá ekkert að blanda geði við hina?    

Jú, jú það var, jú, jú þeir voru að því svosem. Það voru eintómir 

karlmenn . Þeir voru að því og þeir voru í bröggunum. Ekki vel liðnir . 

Ekki vel liðnir?                                                                          

Nei þeir voru ekki vel liðnir frekar en, stundum þegar að við vorum að 

fara þangað . 

Af hverju ætli það hafi verið?      

Já.  

Vildi fólk bara vera..        

Það vildi bara hafa sitt, vildi, en svo náttúrulega kannski eitthvað 

svona vildi það en þá var hérna. Eitt sumarið þá var ég í, það hét 

Skálinn. Þar var selt kaffi og gos og sælgæti og svona. Þetta var 

svona sjoppa bara  og  þetta var langt, þetta var, ja það var, komust 

þrjátíu manns, þrjátíu og fimm manns þarna inn  á borðin . Og það var 

oft heilmikið að gera þarna og menn sóttu voðalega á frívöktun að 

koma, að vera þarna niðurfrá og þarna voru komin blöðin líka, og 

hérna einhvertímann varð einum, hann las dagblaðið og hann þurfti 

að fara og langaði svo voðalega, að h ann greyp blaðið með sér. 

Svo kom hann svo aumur daginn eftir og sagði: Heyrðu ég tók blaðið. 

Og það gerir ekkert til segi ég og var guðs lifandi fegin að vera laus 

við blöðin. Er það sagði hann. Má ég þá fá mér blöð og fara með 

þau heim og lesa þau? Þeir stoppuðu kannski ekkert svo lengi þó þeir 

kæmu aðeins. Já ég hélt það nú, hann gæti þá bara lánað hinum 

það á eftir. Þó þeir tækju eitt, tvö blöð, mér fannst það nú ekki, það 

kom alltaf svoleiðis bunki af blöðum þannig að  og já, já, þeir voru 

mikið þarna, komu mikið og sátu og töluðu og hérna.  

Varstu þá að vinna í þessum skála?                                                                  

Ég var að vinna þarna eitt sumar, þarna í skálanum og það var 

opnað, opnað klukkan eitt held ég. Minnir mig frekar en tólf, og svo 

var opið til hálf tólf á kvöldin.  

Svona lengi?                                                   

Já, já og það var oft alveg, alltaf einhver . 

Nóg að gera bara?                                                        

Já nóg að gera. Svo var hérna,  mér fannst það ömurlegt fyrst en það 

vandist nú fljótt. Að það var gosdrykkur hét Kysst.  

Kysst?                                                                 

Já hefurðu kysst? Ha? Segir Dúdú og hlær. Svo voru seldir kossar líka 

um tíma og ég ætla að fá koss, þá var maður að reyna að veiða 

þetta mjúkt og drullulegt uppúr,  nei ekki svona, svo þetta var, það 

voru hérna, þegar að stelpurnar byrjuðu að vinna þarna, þá fór 



 

36 | B l s  

 

þetta voðalega í taugarnar á sumum og sumar stóðu ekki undir því 

og um leið og var byrja ð: Hefurðu kysst? Þá voru þær bara horfnar.  

Þær hafa ekki nennt að hlusta á þennan brandara aftur og aftur?  

Nei þetta var, þetta var afskaplega leiðinlegt svona þegar það leið 

á. En þeim fannst þetta rosalega sniðugt.  

Já ég get trúað því                                          

Já, já svo hérna, datt okkur Villa á Ásmundarstöðum í hug að við 

auglýstum, ef þú biður um kysst þá verður þú að kaupa það!  Og 

hérna, þá komu þeir: Við buðum ekki um neitt kysst, við spurðum 

bara hvort þú hefðir kysst. Því stundum var  það til og stundum ekki og 

þetta var óskaplega skemmtilegt held ég fyrir karlpeninginn, 

óskaplega vænt um þennan drykk. Hann var mjög, mjög bragðlítill 

og leiðinlegur. En þetta var þeir uppáhalds drykkur um tíma . Ég veit 

um stelpu fyrir sunnan sem að vann  í sjoppu, hún hætti útaf þessu . 

Já er það?                                                                                      

Hún stóð ekki undir þessi, hún gafst upp eftir hálfan mánuð. Þá hafði 

þetta verið sama notkunin á því þarna fyrir sunnan.  

Þetta hefur bara verið vandamál?      
  

Þetta var, enda var þetta ekkert framleitt, ég man ekki eftir því nema 

þetta eina sumar.  

Var þetta þá íslenskur drykkur?                                                              

Já, já. Þetta var frá Egils appelsín. Og þetta var ósköp, það var svona 

hálf, ég veit eiginleg ekki, hvaða bragð ef það var nokkurt bragð. Ég 

er ekki alveg viss um það. Þetta var afskaplega lítið spennandi en 

það var ábyggilega ekki spurt eins mikið um no kkurn drykk eins og 

þetta . Og Hrefna kynntist, kynntist eftir að hún flutti inn eftir, konu á 

Akureyri sem hafði unni í einhverri sjoppu. Og hún sagði: Ég kom heim 

einu sinni og sagði mömmu og pabba það að ég væri hætt, ég 

þyldi þetta ekki og pabbi sagði: Láttu ekki svona, kalla, strákagreyin, 

heldur þú að þeir hafi ekki gaman að því að spyrja þig svolítið út úr. 

Já ég þoli þetta ekki, sagði hún að hún hafði sagt og svo hélt hún 

áfram og þetta gekk náttúrulega yfir svona fljótlega.  

Hún hefur látið sig hafa það?                                                              

Hún lét sig hafa það. En þetta var, þetta var svona. En svo var, svo 

var ein stétt enn hérna. Það voru ráðskonurnar á plönunum . 

Já voru ráðskonur á..                                                                  

Það voru ráðskonur á plönunum. Og vinnukonur líka. Sko það var 

ráðskonan, hún var yfir í eldshúsinu, hún var oft með tvær og þrjár. Ég 

veit að úti á Óðni hún var með þrjár sem að, þrjár eða fjórar sem að 

skiptust á að vinna í eldhúsi nu  og voru svo í síld á milli líka. Og sumar 

þessar konur voru alveg hreint dýrgripir .                 

Nú?                                                                                          

Sumar voru, þær sem að voru leiðinlegar,  þær voru nú yfirle itt ekki 

nema eitt sumar og stundum ekki. Og til þess að, það var 

einhverstaðar ein, hún sagði að allar nótur vitlaus úr búðinni, hún 

hefði aldrei keypt þetta og aldrei farið að kaupa svona mikið og 

þetta allt saman og hún var, náði ekki heldur ekki nema m ánuð. Ég 

held að hún hafi verið send heim, svo var hún víst svo geðill að það 

var ekkert hægt að tjónka við hana.  En svo voru sumar hérna alveg 

ár eftir ár.                                         

Já er það?                                                                                  

Og líka í verksmiðjunni, það voru ráðskonur í Verksmiðjunni, ráðskonur 

í verksmiðjunni.  

Var þá hægt að kaupa sér að borða þarna eða var það bara í 

boði?    

Nei þetta var bara þarna fyrir starfsfólkið.  

Fyrir starfsfólkið?                                                               

Og ég veit ekki, það hefur sjálfsagt borgað eitthvað en það var 

eitthvað mjög lítið. Því að, þær sem að voru, höfðu aðstöðu voru það 

fáar á herbergi að þær gátu haft plötu og eldað sér og þær sögðu 

að það væri dýrara fyrir þær að kaupa sér eitthvað í matinn . Og 

miklu erfiðara og leiðinlegra við það, heldur en að borða bara í 

mötuneytinu, þá er það selt á einhverju niðursettu verði. Þeir tóku 

þátt í því ,fyrirtækin . Og já, já það voru margar, þetta var  nú svona 

yfirleitt konur sem að við kynntustum. Þær voru að hringja í okkur og 

vita hvað fengist. Þær sendu til að kaupa og til þess að, það var ein 

út á Óðni, hún bauð okkur nú, hafði þann fasta þátt að bjóða okkur 

einu sinni að kvöldlagi í rosa veislu o g okkur kaupfélagsfólki . Kallarnir 

hafa nú ekki farið, jú einhverjir. Hreinn fór nú einu sinni með okkur . Og 

þá var þá bara svona fyrir, henni fannst við ósköp þægileg þarna í 

kaupfélaginu og hún kom einu sinni og lenti í því að mjólkin varð 

búin. Mikið li fandi skelfing gat hún hlegið af því. Að, hún sagði: Fólkið 

varð bara alveg brjálað, ég, eins og bara þið gætuð orðið að 

einhverri mjólk.  Og svo fannst henni svo sniðugt að, hún sagði að 

Hreinn hafi horfið og ég hefði ekki haggast þarna, ég bara stóð 

þarna , engin mjólk og fólk hafði sig ekki úr búðinni, ég var ekkert að 

æsa mig við það, ég vissi að ég þurfti þá ekkert að vera gera þarna 

rétt á meðan. Ég hefði félagsskap þarna.  

Já þannig að þér hefur bara fundist gaman að búa á Raufarhöfn á 

þessum tíma ?  

Já,  já þetta var ágætt.  

Það hefur verið nóg af fólki og..                                                            

Já nóg af fólki.  

Og alltaf eitthvað að gera?      

Nóg að, þú sérð það að ef að, búið, það hafa verið kannski fjögur, 

sex, sjöhundruð manns hérna  í nokkra mánuði. Og það var svoleiðis 

orðið um tíma að það svona ef maður, sko það flökkuðu stundum 

fréttir að maður sá og hitti heimamann.  

Já það hefur verið svona mikið af aðkomumönnum ?   

Já það var svo mikið og það var miklu, heimafólkið keypti þá me ira 

inn og var ekkert að fara á hverjum degi . 

En hvaðan kom þetta fólk? Var eitthvað sérstaklega mikið frá 

einhverjum einum stað?                          

Nei það bara alls staðanar að . Ég man eftir þrem stelpum frá hérna, 

sem að voru úr Vík. Og svo var, það var öllum stundum, svo var 

heilmikið af Vestfjörðunum. Um tíma . Og svo vorum við nú stundum 

að spá í það eftir hvernig fólkið talaði, hvaðan það myndi vera. Svo 

sagði, það var ein stelpa sem að sagði við einhverja okkar. Ég man 

nú ekki við hverja, einh verja okkar í búðinni og sagði: Af hverju tali þið 

svona hart, fast? Það er alltaf eins og þið séuð reið.  Þá fannst henni 

okkar norðlenska virka svona eins og maður væri reiður .                    

Hún hefur þá verið kannski einhverstaðar að sunnan?                                                

Hún var einhverstaðar að sunnan og þetta var nú tiltölulega ung 

stelpa. Svo var hérna fólk sem að, sem að var að safna sér bara 

söguefni.  

Nú?                                                                                               

Það voru hérna rithöfundar. Einar Bragi var hérna í átta eða níu ár.  

Er það?                                                        

Já og það voru margir fleiri. Svo var nú Fríða sem er nú í Sandgerði 

núna, hún var að segja mér að þú sky ldir, ef þú hefðir áhuga fyrir 

svona, þessu Raufarhafnarstandi, að reyna að tala við Sigurjón sem 

var kennari, skólastjóri á Húsavík, ég man ekki hvers son hann var, hún 

mundi það ekki, og hann var hér, hún sagðist muna eftir honum 

ábyggilega sjö, átta, ní u ár hérna á sumrin. Já. Þá hafði hann 

sjálfsagt fyrst verið hérna á plönunum og svo hafði hann verið komin í 

menntaskóla, svo í háskóla þá er nú farið að koma svoleiðis. Og svo 

voru bara fullt af fólki sem að var að fylgjast, svo var 

Verksmiðjukallinn. Ve rksmiðjukallinn var blað sem var hengt upp, 

einhverstaðar í verksmiðju, og þá gátu allir skrifað og sett undir glerið. 

Þetta var kassi, sett undir gler, þeir sem að höfðu eitthvað út á að 

setja, vildu koma einhverju á framfæri . Þá er hægt að skrifa og setj a 

þarna inní verksmiðjukarlinn. Ég held að, mig minnir að hann hafi 

staðið, það hafi verið skrifað fyrir þrjá sólarhringa . Það var ævinlega 

einhvertímann, þá fór maður og las verksmiðjukarlinn.  

Var þetta mikið notað?                                                

Þetta var, já, já, þetta var, þetta var skemmtilegt að. Þeir voru að 

týna saman svona það sem var að ske og svona  og þetta var svona 

kassi eins og, eins og svona ferkantaður. (Segir Dúdú og gerir kassa 

með fingrunum) og stundum kom ekki nóg í hann o g sumir urðu að 

hengja bara utan á hann ef að það væru góð veður.   En það var 

heilmikil umræða líka. Það voru líka umræður. Þeir voru að setja út á 

eitthvað sem að var hér og þá tók einhver raufsari sig til og svaraði.  

Já, þetta hefur verið svona hálfgerðu r fréttamiðill ?    

Þetta var svona algjör fréttamiðill og ef eitthvað sérstakt var í 

blöðunum þá voru þau klippt út og hent þarna uppi.    

                                                      

Já þetta er sniðugt.                                                                             

Þetta var bara mjög skemmtilegt. Svo fór að koma hérna upp 

sjoppur, hérna, Ingibjörg hét hún Vilhjálmsdóttir, Vilhjálms hérna, sem 

var með Óðinn. Óðinn var það sem að Hótelið er . Og svo setti hún 

upp sjoppu, mig minnir, að  hún hét Rauða myllan. Og hún stóð 

einhvernvegin, hvar stóð hún? Ég held að hún hafi staðið bara, ef að 

hún hafði staðið enn þá hefði hún verið rétt við endann á bankanum 

hérna. Hún var einhverstaðar þarna.  Svo setti Lúlli gamli pylsuvagn, 

hérna við götuna  frá frystihúsinu og upp á aðalgötuna. Þar er einhver 

skúr þar ennþá meira að segja . Þar seldi hann brugg og pylsur og 

hérna einhverja gosdrykki og svona hitt og þetta. Og þetta var 

voðalega vinsælt, svo hérna, svo var Veiga Friðþjófs eitthvað í félagi 

við  hann og var að baka kleinur og selja þarna.  

Og var alltaf nóg að gera, eins og í þessum sjoppum og 

pylsuvögnum?                                               

Já það var alltaf eitthvað, eitthvað að gera og oft á kvöldin þá var 

oft yfirdrif ið nóg að gera. Já, já og svo voru náttúrulega sjoppurnar, 

olíu, olíustöðvarnar tvær, bæði BB og Esso. Það sem að hét nú BB var 

hérna utan við Kaupfélagið og það var heilmikið. Þar var setið á 

kvöldin aftur og þá var skálinn hættur niðurfrá.  

Já þar sem að þú varst að vin na?                                                                 

Þar sem ég var að vinna. Svo reyndar var ég eitt sumar að vinna í 

bryggjuskálanum. Þar að segja, ég var að, ég var að vinna í 

bankanum og vinna þar. Og svo, sko Geiri var að vinna í bankanu m 

alveg og stundum var eitt hvað sem að hann þurfti að gera, þá fór 

ég i bankann og hann var þá niðurfrá. Svo var Sævar að vinna líka. 

Við vorum að vinna þar við Sævar, svo fór Friðgeir til, í Kanadaferð, 

var í þrjár vikur. Þá vorum við með flugið og sjoppu na og bankann og 

með þetta í félagi. Ég var í bankanum og hann var í fluginu. Svo 

skiptumst við á að vera þarna og oftast næst vorum við bæði, það 

veitti ekki af því þá daga sem var flogið og þá var, þá var hérna, þá 

var Villi og hver, einhver Halls stelpa n, líklega Jóna Halls, og Villi 

Jónasar var í hinni sjoppunni, svo var náttúrulega rígur á milli sjoppa. 

Sjoppurígur, eins og lög gera ráð fyrir. Og svo semsagt var flugið, þá 

var flogið hingað . Þá var flogið á hverjum degi og það gat verið ansi 

styrkt að vera í bankanum fyrir Friðgeir og það gat verið ansi styrkt 

eftir hádegi þegar að kannski var flogið kl ukkan  tvö. Þá gat verið ansi 

styrkt að vera með flugið og hérna, bankinn var opin frá eitt til fjögur. 

Og þá fékk ég alltaf. Hreinn var þá, ég fékk að fa ra fjögur sko, alveg 

um leið og fór beint niður í sjoppu, því að þá var kannski Sævar 

komin fram á flugvöll. Svo var eitt dálítið erfitt, það var þoka hérna, 

þá bara, fólk trúði því ekki að það yrði flogið. Það trúði því ekki að 

það væri sól frammi á flugv elli. Þetta gat verið hið erfðasta mál fyrir 

okkur. Og svo náttúrulega var opið til hálf tólf á kvöldin þarna. Þetta 

var ansi strangur tími, hann var í mánuð út í ferðalagi  

Þannig að þú hefur bara staðið á haus?                                                

Já við gerðum það bæði því að það, þetta var ansi, svo líka það, að 

iðulega, það var nú þegar að Friðgeir var þá þurftum við að loka 

sjoppunni ef að það kom einhver seinn, seinn sem að ætlaði í flugið . 

Hann var farinn fram  og iðulega þegar að ég þurfi að  loka sjoppunni 

og skutla einum eða tveim fram á flugvöll. Og hérna, við vorum bæði 

með flugvallarbílinn. Hann var á honum og svo vorum við með bíl, 

bílinn hans Geira líka. Því þetta var orðið um tíma svo venjulegt að 

við þurftum að fara með einhverja og e inhverja fram á flugvöll . Og 

þeir var nú ekki öllum alveg sama þegar að ég ætlaði að keyra.  

Nú af hverju var það?                                                                         

Það bara, kvenfólk átti ekki að kunna að keyra og ekki gera neitt.  

Áttu  karlarnir bara að fá að keyra?                                                                

Já, já. Það kom einu sinni maður til verksmiðjunnar, ég var nú bara að 

vinna einhverja örfáa daga, ég var að leysa einhverja af  og svo fór 

ég fram á flugvöll að sækja einhvern mann sem að, hann var hérna 

var búin að vera í útvarpinu og blöðum því að hann tók hæsta próf 

sem að tekið hafði verið í eðlisfræði eða einhverju  og var ráðinn 

hérna á rannsóknarstofunni í verksmiðjunni. Ég fer svo fram  og sæki 

hann og hann hringir í mig og segir, við vorum búin að tala saman og 

hann var komin til Akureyrar og ég var búin að segja honum að það 

væri búið að borga farið undir hann. Svo segi hann, hringir hann á 

meðan hann bíður, ég man nú ekki hvort það var hálftími eða hvað, 

svo þarftu að bíða á Akureyri frá því að vélin að sunnan kom, 

þangað til að litla vélin hérna fór hérna hringinn, hingað og á 

Þórshöfn og Vopnafjörð, Kópasker, Raufarhöfn, Þórshöfn og 

Vopnafjörð. Og hann þurfi að bíða eitthvað á milli, svo hringir hann í 

mig og segir: Ég, hvernig er þetta, hvernig kemst ég upp á 

Raufarhöfn ? Ég segi ha?Hvernig kemst ég frá Akureyri upp á 

Raufarhöfn? Þú situr bara og bíður þarna því að það er búið að 

borga fyrir þig farið og hún kemur, það verður kallað á þig eftir smá 

stund sagði ég. Og ég fer svo, já, já hann var, hann segir: Er víst að 

ég verði sóttur? Já, já segi ég: Ég kem og sæki þig. Já sagði hann, já, 

svo kemur, svo fer nú eitthvað að. Ég man nú ekki hver var með 

flugið, ég held það hafi verið Garðar Geira. Hann er komi n þarna og 

maðurinn vindir sér annarsvegar: Þekkir þú kvenmanninn sem að 

vinnur á skrifstofunni í SR. Já segir Garðar. Hún ætlar að sækja mig, er 

mér óhætt að fara í bílinn hjá henni?  

Ja hún keyrir náttúrulega svona tvisvar, þrisvar útaf sagði hann en 

það er allt í lagi, hún keyrir bara upp aftur. Maðurinn var bara 

dauðhræddur og svo kem ég þarna, þegar að hann kemur niður og 

þetta var svona rosalega vitur náungi og hann var svo furðulegur.  

Er það?                                                                          

Þá fór hann eftir Íslandskortinu. Hann fór hérna inn frá Akureyri og fór 

upp á Raufarhöfn, svo fór hann niður á Akureyri . Þá fór, hérna, hann 

fór niður vestfirðina og hann fór út á vestfirðina, kemur frá Reykjavík 

og út á vestfirðina . Hann var  alveg kostunglegur. Svo segir hann, 

hann var með herbergi uppi í Glaumbæ, segir hann fyrsta morguninn 

þegar að hann kemur og kemur inná skrifstofuna og segir: Hver keyrir 

mig niður i verksmiðjuna? Enginn sagði ég: Þú gengur bara á 

löppunum á þér niður í v erksmiðju. Er þetta ekki lagt, sagði hann. Jú 

þú ert tvær mínútur sagði ég. Hann vissi nú ekki alveg, hann 

harðneitaði að fara, ég fór svo með honum og Árni var ekki við og 

ég fór með honum  og fór með hann og afhenti Kalla Munda hann 

því hann átti að vera  í lýsishúsinu með honum og Kalli tók við honum 

og hann var voðalega hrifinn af Kalla og hann hafi verið góður 

maður og rétt sig, ég held að hann hafi verið sá eini hérna sem að, 

Kalla fannst þetta alveg voðalega sniðugt, maðurinn ætlaði að fara 

frí, fara niður á Akureyri og bróðir hans ætlaði að koma þangað og, 

en svo ætluðu þeir að koma keyrandi . Og hann spurði Árna: Hvar er 

vegurinn frá Akureyri og hingað?  Alveg dýrgripur. Hann var svona 

eins og séra Ragnheiður Erla. Manst þú ekki eftir henni ? 

Ragnheiður  Erla?                                                                         

Ragnheiði Erlu, hún var hérna prestur.                                                     

Jú ég held ég muni eftir henni                                                                        

Já, hún var svolítið þykk og mikil.       

                                     

Jú alveg rétt.                                                                           

Hún var alveg stórfurðuleg. Hún gat þulið upp bara heilu bækurnar, 

til dæmis  ef að, við vorum einu sinni úti í kirkju á einhverjum fundi og 

ég var að slökkva ljósin. Var eitthvað uppi og allt í einu hrópar hún: 

Það er kviknað í bænum þarna útfrá, og benti út í Nes . Er kviknað í 

bænum segi ég. Það er ekkert kviknað í bænum. Jú heldur þú að þú 

sjáir það ekki manneskja. Nei sagði ég, þetta er tunglið að koma 

upp, alveg eldrautt. Tunglið sagði hún. Svo bara tók, hún þuldi upp 

allt um tunglið. Hverjir höfðu gengið fyrstir á það og hvaða efni var í 

því og guð má vita hvað og hvað og svo hafðist hún ekki í burtu og 

svo sagði hún allaf: Ég skil ekki í honum pabba að hafa aldrei sagt 

mér að tunglið sæist. Aldrei, aldrei séð Tunglið.  

Hafði  hún aldrei séð Tunglið?                                               

Aldrei séð tunglið. Hérna, hún  bjó hérna verstan við Melrakkasléttu, 

alveg við sjóinn í fína hverfinu og aldrei séð tunglið og það endaði 

með því að við losnuðum við hana einhvertímann og svo svona, 

korter fyrir níu um morguninn eftir, eða svona rétt uppúr hálf níu, þá 

hringir síminn , þá er þetta pabbi hennar. Og hann hringir, Gunnur mín 

fyrirgefðu að ég hringi í þig, ertu ekki að fara í vinnuna? Jú sagði ég, 

ég ætlaði bara að segja þér frá því að dóttir mín hringdi í mig 

klukkan sex í morgunn og rak mig úr ættinni því ég hafði aldrei s agt 

henni að tunglið það sæist . Já sagði ég og hún er búin að þrætta við 

okkur um að tunglið sæist ekki í Reykjavík. Hún er alveg dæmalaus 

alveg, já hún rak hann úr ættinni því hann hafði aldrei sagt henni að 

tunglið sæist. Alveg hreint, svo var hún svo, a lveg hrein vissi allt. Svo 

gat, alveg galtómar eyður í henni.  

Já hún hefur vitað ótrúlegustu hluti en ekki vitað það sem..   

Já en hún, taktu það úr kafinu, hún þurfti að sjá þetta á prenti, til að, 

hún náði ekki almennilega því sem var sagt, hún þurfti he lst að sjá 

það á prenti . 

Já prenti.                                                               

Já.  

Þetta er ótrúlegt.                                                     

Já fólk er.  

En heldur þú að Raufarhöfn hefði verið eitthvað öðruvísi í dag ef að 

síldin hefði ekki komið hingað?                                                                                                                   

Ja ég er ekki viss um að það hafi verið, hafi verið einhver hús hérna. 

Það hefði ekki verið nein Raufarhöfn . 

Já Hel dur þú það?                                                                   

Ætli  hún hafi ekki bara verið svona eins og hún var áður en að, það 

voru bara örfá hús hérna. Steina, gestshúsið, þarna framfrá, það var 

langt, langt frá byggðinni.  

Já bærinn hef ur verið allur hérna hjá kirkjunni?     

Bærinn var hérna á þessu svæði hérna, fyrir framan þetta, þá var 

húsið hans Óla Ágústar og húsið hérna á móti sem að Stefanía á, svo 

Steini Gests þarna langt framfrá  og svo var sko Jónas, Binni var 

þarna og Jónas Fin nboga, það voru nokkur hús í þeirri röð. Og hérna, 

svo voru, svo voru, svo voru hús úti í sandi þá, þetta hefði bara verið 

svoleiðis ef að búið hafði verið þarna, með kýr og kindur og það 

hefur náttúrulega verið, sko sjórinn, það hefur verið hérna róið. Þa ð 

var allt náttúrulega, alltaf verið einhver sjómennska.  

Heldur þú að þú hefðir búið á Raufarhöfn í dag ef að það hefði ekki 

verið neitt um síld ? Ég veit það ekki, ég veit ekkert hvort við hefðum 

flutt, flutt neitt frá Rifi sko . Ja ég veit það ekki, maður veit það ekki, 

hvernig þetta er en þetta er nú núna orðið, í sjálfu sér ekkert ósvipað 

og það var, það er sjórinn, sjórinn og það er náttúrulega meira orðið 

núna, núna er það bankinn og heilsugæslan og þetta, pósthúsið og 

þessi staðir sem að kom vinna á . En þetta breytist svona.  

Ég held að ég sé ekki með neina fleiri spurningar, ekki nema að þú 

hafir eitthvað meira að segja mér, þú ert nú búin að segja mér svo 

margt.                                                                                  

Ég er nú b úin að segja þér allmargt, ja þetta var náttúrulega allt, allt 

annað, svo smá, smá, smá dofnaði þetta  

Já en var það ekki, ekki sorg yfir mönnum, þegar að síldin var bara 

farinn?   

Jú það var náttúrulega voðalega, þá höfðu, var farið aftur og, þá 

var byggt u pp frystihúsið aftur  og farið að vinna þar en þetta var 

náttúrulega voðalega, en svo er það með síldina sko að hún var 

bara í nokkra mánuði en svo var kannski ekkert að gera í átta, níu 

mánuði á ári.  

En hvað gerðu menn þá?                                                             

Ja ég veit það ekki, það voru allir með kýr og það voru margir sem 

að heyjuðu hérna, þú veist, þá var, er tún í fenjunum, svona þarna 

og það átti hver sitt tún, svo voru þeir með tún hérna uppi á ás og 

eitthvað svoleiðis  

Þannig að  menn hafa bara verið í búskap?                                           

Bara í búskap.  

Á meðan þeir voru ekki í síld?            

Já og með kindur, það var voðalega margir hérna með kýr og kindur  

og hérna, það voru skúrar á bakvið húsið heima og langt, lön gu, 

margt löngu þegar að pabbi lifir, þá var hann með einar sex kindur, 

hann gerði það svona að gamni sínu  en það var iðulega læknarnir 

sem að voru hérna, þeir komu og báðu þarna, báðu að láta sig vita 

ef að kindur væru að bera því þeir höfðu náttúrulega a ldrei séð 

svoleiðis lagað og langaði svo voðalega að vera við  og jú, jú, pabbi 

gerði það og sagði þeim að þetta væri nákvæmlega allt eins og hjá 

mannfólkinu bara. Jæja, þeir voru nú ekki alveg viss um það. Ég og 

hérna, þegar að hann var hérna, Hann Þóroddu r Veigar, þá, hann 

sat einu sinni í fjóra klukkutíma yfir rollu úti í skúr, hún var svo sein og, 

og ég held að hún hafi bara verið að leika sér að honum, hún var 

svo sein og svo loksins, hérna, fór hún, sá nú í lambið , hann varð 

voðaleg glaður, svo bara skeði ekki neitt og hann var dauðhræddur 

og hljóp yfir til mömmu og sagði nú að hún myndi nú koma því þetta 

væri ábyggilega eitthvað að , mamma eða amma fór með honum 

út og þetta var allt í lagi, svo tæki hún sig til og færi að rembast og 

það kæmi, og hann var alls ekki við því búin að allt í einu kom það 

bara  á harða ferð. Honum fannst þetta þvílík upplifun sko  og einu 

sinni sko, það var nú eftir að pabbi dó að hérna, að við höfðum 

kindurnar um veturinn og voru, svo tóku þær sig nú til og tóku að 

bera, og þ á voru hérna tveir ungir læknar og þeim lagnaði svo 

voðalega, þeir voru búnir að koma bara heim við og við til þess að 

vita hvort þeir mættu skoða,sjá kindurnar.  Og hugsaðu þér, þeir 

höfðu aldrei séð, aldrei séð lifandi, aldrei komið við lifandi skepnu, 

þa ð var, jú, jú við fórum með honum útí, útí hérna skúr og þeim fannst 

þetta bara þvílík undrun, svo hérna, hringdi mamma í þá og annar 

þeirra, fyrst kom bara annar þeirra, hinn sjálfsagt hefur verið á 

Kópaskeri og, og hann, jú, jú þetta var, ja til guðslukk u, þá var, var 

þetta um helgi, ja eða þetta var að kvöldlagi, hann, jú, jú hinn kom 

svo og náði í það að það var kind að bera og þeir fylgdust með því 

alveg hreint, þeim fannst mest, alveg undarlegast þegar að lambið 

tönglaðist á fætur og kom sér á spenann , það fannst þeim alveg 

stórkostlegt. Og margir þessi menn, þeim fannst þetta bara heil, heilt 

undur. Höfðu náttúrulega aldrei séð neitt svona.  

Nei, þeir hafa ekkert verið, komið í sveitina?                                             

Aldrei, aldrei komið a ustur fyrir Elliðará.  

Það hefur verið magnað fyrir þá að sjá þetta, við náttúrulega höfum 

oft séð svona.                                 

Við erum náttúrulega öll alinn upp við þetta og fannst þetta heldur 

leiðinleg athöfn segir Dúdú og hlær.  

Ekkert merkilegt.                                                                                         

Ekkert merkilegt, það, svo hérna, einhvertímann þá drapst lamb uppi 

á Egilsstöðum, hjá Steina og það var einn læknir hérna, hann var 

búin að fara uppeftir í sauðbur ðinn eða þegar þær voru að bera og 

Steini var búin að segja honum það, hvort að þetta væri ekki alveg 

eins og hjá mannfólkinu, nema að mannfólkið karaði ekki. Jú þetta er 

bara eins, svo hérna, drapst lamb hjá Steina, og hann hringdi óður í 

hann og sagði ho num frá því, já hann hafði endilega, hvað ætlar þú 

að gera við lambið sagði hann, ja ég ætla bara að henda því, grafa 

það en ég get alveg geymt það ef þú getur komið uppeftir. Já má 

ég koma í kvöld sagði hann. Og þá var hann sko á stofunni, já, svo 

hann fó r svo uppeftir til steina um kvöldið og hann ristir það alveg 

hreint allt í sundur til þess að skoða það og Steini sagði, ég hafði nú 

eiginlega hálfpartinn gaman að þessu, því að hann var með blað og 

blýant, blað og skrifaði niður og einnig var hann með up plýsingar á 

blaði, hvernig að hann ætti að fara að þessu, þá var hann að kryfja 

lambið . Steini sagði að ég hefði nú bara hálf gaman að þessu og 

sérstaklega þessum orðum sem að hann notaði.  

Hann hefur verið að nota einhver flókin orð?    

Sjálfsagt latínu orð  einhverju yfir þetta, en það var svona líka, þeir, ef 

þeir kyntust einhverjum sem að þeir, svona létu, gátu komist í 

samband við með margt svona, þá fannst þeim það alveg hreint 

stórfurðulegt, það var einhvertímann einhver læknir hérna og það 

var, þeir vo ru að hérna, þilja upp net, hérna uppi palla túninu, ég 

hugsa að Jónas hafi átt þá, sko, graðfola nema að þetta var mikil 

athöfn, hver einasti krakki úr hverfinu og meira var komið og svo rauk 

Jónas upp og rak þau í burtu með harðri hendi, þau hlupu niður eftir 

og komu sér í skjól í garðinum hans Hilmars eða einhverstaðar á 

góðum stað, til þess að fylgjast nú með þessu og þeir hringdu í 

læknirinn að vita hvort að hann hefði nokkurn áhuga, jú hann hafði 

sko áhuga á þessu og þá hafði hann náttúrulega aldrei s éð svona 

athöfn áður og fannst þetta, og ég veit ekki hvort að þessi hinn sem 

að ég sagði þér, í sambandi við Steina, ég held að hann hafi verið, 

hérna, alveg fram í akrinum , hann var trúlega, hefur Steini farið með 

hann á fengitíð hérna uppeftir.  Og þeir  svona, þeir voru svona 

allavega, allavega svona skemmtilegir sumir . Svo hérna um daginn, 

þá kom Þóroddur Veigar sem að var læknir hérna, ´60 og ´61. Hann 

kom hérna og þau komu hérna í heimsókn til mín, og konan hans var 

í klúbb með okkur. og svo hringdi h ún í mig og sagðist vera að koma í 

heimsókn og ég var svo heppin að Hrefna var hérna, ég hringdi í 

hana að vita hvor að, hún kom síðan hérna fram , svo fór ég á rúntinn 

með þeim og, keyrðum hérna um allt, en þeim fannst alveg hrikalegt 

og stelpan hafði, sko  dóttir þeirra var með, sem er hreinræktuð 

Raufsari, því hún var bæði búin til og fæddist hérna.  

Nú?                                                                                                                                                  

Hann, hún sagði mér það að hún væri hreinræktaður Raufsari.  Hún 

hafði ekki verið orðin ársgömul áður en þau fóru. En hún fannst það, 

hún var búin til hérna og fæddist þá hlyti hún að vera.    

                                                          

Þá hlýtur hún að vera Raufsari, það er alveg á hreinu.                                                 

Það er alveg á hreinu.  

Ég held það.                                                                                      

En það var óskaplega gaman að fá þau.  

Já það eru fu llt af skemmtilegum sögum frá þessum tíma.  

Já það er mikið til af þeim, einu sinni komu tveir læknar hérna, réðu 

sig tveir hérna, lærlingar, unglingar og þeim var sagt að það, þeir 

byggju bara í læknisbústaðnum hérna og það væri allt til sem þeir 

þyrftu að  nota þar. Svo komu þeir hérna og ég er að vinna á 

hreppnum þá, þegar þeir voru þarna í læknisbústað og svo koma 

þeir niður og segja að það sé ekkert til hérna, það sé ekkert, enginn 

diskar og engin hnífapör og engir bollar. Það getur ekki verið segi ég, 

það er nýbúið að kaupa leirtau. Komdu bara upp sögðu þeir, svo að 

ég fór bara upp með þeim og það var svo gjörsamlega galtómt, 

það var ekkert.  

Nú?                                                                             

Og það hefur aldrei komið skýring á því hvað varð af þessu dóti, það 

var enginn í læknisbústaðnum, nema það var opið þegar að læknir 

var en ég skil það ekki, og þeir greyin, þeir höfðu ekki neitt svo að ég 

fór nú heim og náði í diska og hnífapör handa þeim og svo hérna, 

þeir voru óskaplega , þeir voru ógurlega glaðir þegar að mamma 

bauð þeim einu sinni i soðinn fisk.  

Já er það?                                                                     

Það fannst þeim alveg hreint, og Jói var að koma af sjó, hann var 

bara splunkunýr, þetta var um kvöldið, hann var kannski 

klukkutímagamall og þeim fannst þetta svo gott, þeir hafa verið 

orðnir svangir greyin og svona splunkunýr fiskur og sveskjugrautur á 

eftir, þeim fannst þetta bara alveg sælgæti. Svo voru þeir að rekast 

niður eftir á kaffi tíma, ti l þess að spyrja um eitthvað þá var þeim 

auðvitað boðið í kaffi, og þeir lágu svoleiðis ekkert á því að þeir komu 

aðallega til þess.  

Þeir hafa passað sig að koma á kaffitíma ?                                                                              

Já, já, það var líka einn annar sem að var hérna, hann var ansi laginn 

við það að rekast niður eftir á. Amma var lasinn þá og hann fór alltaf 

að horfa af henni og gerði það á annaðhvort matar eða kaffitíma. 

En hann hugsaði mjög vel um hana.  

Vel um hana?                                                                                    

Já þó hann ræki svona á þessum tíma, já, já, viltu ekki fá þér meira 

konfekt?  

Nei ég orðin góð, ég er búin að fá mér svo mikið. Já við erum 

allavega búnar að spjalla heilmikið og e igum við að segja þetta 

gott.                                                                         

Já og svo geturðu hringt í mig ef að.                                                                               

Ég kem þá bara aftur. Takk fyrir.  

2. VIÐTAL: HELGI ÓLAFSSON 

 

Annað viðtalið er tekið við Helga Ólafsson 80 ára rafvirkja 

og áhugaljósmyndara, 13.júlí klukkan  17:30 á heimili hans 

í Nónási 4, Raufarhöfn.  

Helgi býr þar ásamt konu sinni Stellu Þorláksdóttur sem að 

saltaði í tunnu á síldarárunum.   

 

 

Má ég sjá, eigum við að byrja kannski bara á því, hvað varst þú, á 

hvaða aldri varstu á síldarárunum?                                                                                                                    

Ja ég er fæddur 1929.                                                                                                                     

1929?                                                                                                                                                          

Já . 

Og hvaða ár voru þetta?  

                                                                                                                         

Ja það byrjaði nú hér á Raufarhöfn 1940 þegar að verksmiðjan var 

byggð.                                   

Já 1940.                                                                                                                                        

Hún var byggð 1940. Og mesta síldarárið sem að ég man eftir á 

unglingsárum það var 1944.  þá var gríðarlega mikil síld hérna. 

Þannig að þeir bátar sem að fengu fullfermi hérna úti þeir fengu að 

koma hér í land og landa dekkhleðslunni eins og kallað var  og fara 

með lestarhleðsluna til Siglufjarðar , því það var svo mikið að landa 

hérna að það var ekki hægt að landa öllu . 

Þannig að því hefur verið  skipt á milli Raufarhafnar og Siglufjarðar?                                       

Já eða það var engin verksmiðja þar á milli. Þeir fóru ekki austur. 

Heldur vestur á Siglufjörð. Raufarhöfn og Siglufjörður voru svona 

mestu síldarverksmiðjunar á þessum árum . En svo eftir að loðnan fór 

að veiðast þá fór það meira að færast austur. Á Norðfjörð og 

Seyðisfjörð.  

Já var eitthvað þar líka?                                                                                                                  

Já.  

Við hvað v annst þú á þessum tíma?                                                                                               

Ég byrjaði sem var kallað saltlempari á þrónum hérna, síldarþrónum. 

Þá var öll Síld söltuð í þrærnar. Það, svo fór ég vestur á Siglufjörð og 

lærði þar rafvirkjun. Og var þar í 4 ár. Og kom hingað heim á vorin, til 

þess að undirbúar verksmiðjuna undir síldarverktíðina og ég lauk 

námi 1950 og þá tók ég sveinspróf í rafvirkjun . Og hef verið á þessum 

lóðum sem að hétu nú fyrst síldarverksmiðja r íkisins og svo síldar, svo 

SR mjöl. Og síðan síldarvinnslan Neskaupsstað og ég er búin að vera 

vinna á þessari lóð öll þessi ár, síðan 1944 að ég byrjaði sem 

saltlempari  og endaði með því að rífa hér niður verksmiðjuna og 

innvolsið sem var sent til Afríku.  

Var það ekki sorglegt?                                                                                                                                 

Jú frekar.          

        

Að þurfa að rífa þetta allt saman niður?                                                                                        

Jú það var leiðinlegt að þurfa að taka þátt í því.  

En hvað er það nákvæmlega, saltlempari?                                                                                            

Það var að keyra saltin u út á pollann og saltarinn mokaði svo saltinu. 

Ég keyrði saltinu á hjólbörum og sá sem að sá um söltunina, hann 

mokaði svo aftur með reku bara yfir Síldina jafnóðum og var landað.                                                                                                                             

Já.                                                                                                                                                       

Það kom niður í rennum, dreifðist um þrærnar og það var saltað í 

það.  

Í það?                                                                                                                                                          

Það er svona eins og kola lempari á togara og eins í verksmiðjum hér 

áður fyrr var kolakynnt, kolalemparinn hann keyrði kolunum til 

kyndarans. Ég keyrði saltinu til saltarans.                                                                                                                  

Hvernig var svona, hver var munurinn á vinnu kvenna og karla á 

síldarárunum? Maður hefur séð bara svona myndir af konum að vera 

að salta síld í tunnu.                                                               

Ja það var náttúrulega miklu meira, þ að voru eingöngu karlmenn í 

síldarbræðslunni .                     

Í bræðslunni já.                                                                                                                                        

Já og til dæmis  hérna þá byrjuðu líkl ega, ja um þrjátíu manns á vakt. 

Sextíu manns sem að unnu við vinnsluna. En síðustu árin voru níu á 

vakt í staðinn fyrir þrjátíu.  

Fóru úr þrjátíu yfir í níu?                                                                                                                                          

Já og ég hélt því fram og held því fram að það hafa aldrei verið 

talað um þegar var verið að tala um atvinnuleysi að tæknin rak fólkið 

heim.  

Heldur það?                                                                                                                                                

Það segir sig sjálft.  Þú sérð bara í frystihúsi sem að færibönd eru farin 

að vinna þetta og vélar. Og áður fyrr þá, á plönunum þá saltaði fólk, 

söltuðu konurnar bara með höndunu m , en núna rennur þetta bara 

ofan í tunnur af færibandi.  

Já þannig að tæknin er búin að taka við?                                                                                              

Tæknin rak mikið af fólki bara heim  og þetta var aldrei, af mínu,  að 

mér finnst, aldrei nógu mikið talað um þetta.  

Hvað þetta olli miklu röskun hjá vinnandi fólki.  

Já það er alveg satt.                                                                                                                            

Svoleiðis að þetta er, tímarnir eru breyttir.                                                                                            

Já.                                                                                                                                                 

Þú sérð það að ég fór í, ég er á, ég er á þessari lóð á hverju einasta 

ári. Annaðhvort hérna eða á Siglufirði. Frá 1944 og þangað til að ég 

hætti hjá síldarvinnslunni, ja hvaða ár var það. 2002, 2003, 2004.  

Já getur það ekki passað ?                                                                                                                      

Jú, ja ég var í þessu í sextíu ár.  

Það er ekki amalegt.                                                                                                                      

Nei, nei.  

En hérna, plönin, ég er svo forvitin með plönin. Síldarplönin, voru þau 

ekki mörg?                  

Já þau voru, þegar að mest var, þá held ég að það hafi verið ellefu 

plön hérna .                            

Ellefu p lön?                                                                                                                                                  

Já, ellefu eða tólf. Er ekki sagt frá því hérna. (Segir Helgi og teygir sig í 

bók ). Í þessari bók, hefur ekki lesið þetta?                                                                                                                      

Nei ég er ekki búin að skoða þetta.                                                                                                             

Þú verður að lesa þetta, þú verður að lesa þetta. Þetta er nú meira 

verslunarsjóður Raufarhafnar heldur en, og svona ýmislegt.                               

Já, já átti þá hérna, var einhver einn sem að átti eitt plan eða 

hvernig var þ etta?                         

Já.  

Gat hver sem er bara fengið að salta?                                                                                                                               

Já?                                                                                                                                                          

Það var náttúrulega orðið plásslaust . Það var ekki hægt að koma fyrir 

fleiri plönum, það meira að segja var saltað hérna, þú veist hvar 

gamli skólinn er?                                                

Já.                                                                                                                                                         

Þar var fyrirtæki sem að hét Möl sf.  og malaði grjót. Þeir fóru síðan að 

salta síld þarna uppfrá .                                                                                                                                                     

Nú er það?                                                                                                                                     

Já,  já, það var keyrt á vörubíl þarna uppeftir . Ég held meir a að segja 

að Jói í Vogi haf keyrt nokkrum bílum fram í vog og saltað síld þar.  

Heldur það?                                                                                                                                         

Ég hef grun um það já, mig m innir það.                            

Þannig að það hefur ekkert bara verið hérna á bryggjunum, heldur 

bara..                                       

Nei, nei það var á þessum tveimur stöðum upp í landi. Nei, nei það 

var, kemur ekki þarna í restina? Kemur ekk i í restina þarna, sjáðu 

elskan . (Helgi sýnir mér í bókinni).  

Já það er meira.                                                                                                                                     

Hérna sko, hérna byrjar það, hérna byrjar söl tun fyrir alvöru árið 1947.                             

1947?                                                                                                                                                       

Söltun sko á síld, á plani.                            

Já Óskar Halldórsson, það er þá við Óskarstöðina?              

Já.  

Ætli það hafi verið svona stærsta söltunarstöðin?                                                                           

Nei Hafsilfur var stærst.  

Hafsilfur?                  

Já.  

 

Mynd 3.  Hafsilfur, stærsta söltunarstöðin á Raufarhöfn.  

 

Manstu hvað öll þessi plön heita eða hétu? Var þetta ekki allt með 

einhverjum nöfnum?   

Ef við byrjum hérna innst, þá var það Gíslavík, Björg, Borgir, 

Hólmsteinn Helgason Hf, Ha fsilfur, Skor, það var söltunarstöð 

Raufarhafnar og Kaupfélags og Raufarhafnarhrepps, Óðinn, Óskar 

Halldórsson, Norðursíld, Valtýr Þorsteinsson á Rauðuvík og Síldin og 

svo var það Möl S.f. og Jói í Vogi.  

Já þannig að þetta hefur verið..            

Svo sjáum við þarna mannfjöl gunina. (Segir Helgi og sýnir mér í 

bókinni)  

Já mestu var  íbúafjöldinn á Raufarhöfn 1979, þá voru 514 manns.                                                   

Já.  

Já var, það hefur verið svona mikið af fólki?                                                                                 

Já, já.  

Kom þá, var fólk hérna í stuttan tíma eða? Eða yfir allt sumarið?                                                                  

Ja þetta var, þetta voru fastir íbúar hérna á Raufarhöfn, sem að 

þarna eru taldir.                                                         

Já þetta eru fastir íbúar?                                                                                                                  

Já, já, það voru 2000 manns hérna yfir sumarið. Með landlegu , með 

landlegubátunum og síldarsjómönnunum.   












































































































































































